
O‘ZBEKISTON RESPUBLIKASI PREZIDENTI SHAVKAT MIRZIYOYEVNING BIRLASHGAN MILLATLAR TASHKILOTINING 
MARKAZIY OSIYO IQTISODIYOTI UCHUN MAXSUS DASTURI – SPEKA SAMMITIDAGI NUTQI

BMTNING MINTAQAVIY DASTURI DOIRASIDAGI HAMKORLIK 
MARKAZIY OSIYONI GLOBAL AHAMIYATGA MOLIK MARKAZGA AYLANTIRADI

O‘zbekiston Respublikasi Prezidenti Shavkat Mirziyoyev 24-noyabr kuni Boku shahrida BMTning Markaziy Osiyo 
iqtisodiyotlari uchun maxsus dasturi (SPEKA) birinchi sammitida ishtirok etdi.

Hurmatli delegatsiyalar rahbarlari!
Xonimlar va janoblar!
Birlashgan Millatlar Tashkilotining 

Markaziy Osiyo iqtisodiyoti uchun maxsus 
dasturi — SPEKAning ilk sammitini tashkil 
etish tashabbusi va koʻrsatilayotgan samimiy 
mehmondoʻstlik uchun Ozarbayjon Respub­
likasi Prezidenti hurmatli Ilhom Haydarovich 
Aliyev nomiga bildirilayotgan minnatdorlik 
soʻzlariga qoʻshilaman.

Shuni alohida aytib oʻtmoqchimanki, 
Ozarbayjonning samarali raisligida Dasturi­
miz doirasidagi mintaqaviy hamkorligimiz 
mutlaqo yangi bosqichga koʻtarildi.

Bu yil Jenevada oʻtgan vazirlar uchrashu­
vi, shu kunlarda Bokuda boʻlayotgan “SPEKA 
haftaligi” va albatta, bugungi tarixiy sammiti­
miz keng mintaqamizni global ahamiyatga 
molik oʻzaro bogʻliqlik markaziga aylantirish­
ga xizmat qiladi.

Fursatdan foydalanib, hurmatli hamkasb­
larimni, Birlashgan Millatlar Tashkilotining 
yuqori martabali vakillarini va tadbirning 
barcha ishtirokchilarini qoʻshma Dasturimiz 
taʼsis etilganining 25 yilligi bilan chin dildan 
tabriklayman.

Kuni kecha SPEKAning ushbu qutlugʻ 
sanasiga bagʻishlangan Birlashgan Millatlar 
Tashkiloti Bosh Assambleyasining alohida 
rezolyutsiyasi qabul qilinganini katta mam­
nuniyat bilan taʼkidlab oʻtmoqchiman.

Hurmatli yigʻilish qatnashchilari!
Toshkentda asos solingan mazkur 

muhim platforma Barqaror rivojlanish maq­
sadlariga erishishda mintaqaviy sheriklik­
ning amaliy mexanizmi sifatida oʻzining 
nihoyatda zarurligini yaqqol koʻrsatdi. 
Uning doirasida tijorat, kommunikatsiya, 
transport va logistika, raqamlashtirish, 
energetika, suv resurslari, ekologiya, gen­
der tengligi va boshqa sohalarda amaliy 
hamkorlikni kengaytirishga qaratilgan 400 
dan ortiq loyihalar hayotga tatbiq etilgani, 
savdoni soddalashtirish va innovatsion 
rivojlanish strategiyalari qabul qilingani 
ushbu fikrimizni tasdiqlaydi.

Ayniqsa, soʻnggi yillarda Markaziy Osiyo­
da yaxshi qoʻshnichilik va ishonch muhiti 
kuchayib, integratsiya chuqurlashayotgani­
ni katta mamnuniyat bilan taʼkidlayman. Biz 
muhtaram hamkasblarimiz bilan birgalikda 
qanday qiyin masala va murakkab muam­
molarni samarali hal qilganimizni barchangiz 
yaxshi bilasiz.

Hozirgi kunda Markaziy Osiyo mamlakat­
lari, Ozarbayjon, Gruziya va Vengriya bilan 
sanoat kooperatsiyasi va infratuzilma boʻyi­
cha yirik dasturlarni amalga oshirmoqdamiz. 
Qoʻshma investitsiya kompaniyalarini tashkil 
etib, moliyalashtirish mexanizmlarini yoʻlga 
qoʻydik. Chegara hududlarida zamonaviy  
savdo-logistika markazlari va maxsus iqti­
sodiy zonalar barpo etilmoqda.

Shu oʻrinda hurmatli Ilhom Haydarovich 
rahbarligida tarixiy adolat tiklangan va ozod 
etilgan Ozarbayjon hududlarida olib borilayot­
gan misli koʻrilmagan bunyodkorlik ishlarini 
alohida eʼtirof etmoqchiman.

Albatta, bu xayrli va keng koʻlamli  
oʻzgarishlar mintaqaviy hamkorligimizni 
rivojlantirishda yangi imkoniyatlar eshigini  
ochishiga ishonaman.

Hurmatli delegatsiyalar rahbarlari!
Hozirgi global geosiyosiy beqarorlik 

sharoitida mamlakatlarimiz qanday ogʻir 
xavf-xatarlarga duch kelayotganini juda yax­
shi his qilib turibmiz. Zamonaviy tahdidlarga 
qarshi samarali kurashish mintaqaviy ham­
korligimizni yanada kuchaytirishni, bir-biri­
mizni har tomonlama qoʻllab-quvvatlashni 
taqozo etmoqda.

Bu borada quyidagi asosiy yoʻnalishlarga 
eʼtiboringizni qaratmoqchiman.

Birinchidan, Oʻzbekiston SPEKA dasturini 
iqtisodiy hamkorligimizni kengaytirish borasi­
da ochiq va yanada taʼsirchan mintaqaviy 
platformaga aylantirish tarafdoridir.

Shu maqsadda sherikligimizning aso­
siy yoʻnalishlari boʻyicha ishchi guruhlar 
faoliyati samaradorligini keskin oshirish, 
Dasturimizning institutsional asoslarini 
mustahkamlash vaqti keldi, deb hisoblayman.

Birlashgan Millatlar Tashkiloti Yevropa iqti­
sodiy komissiyasi hamda ESKATO ekspertlari 
bilan birgalikda “SPEKA — 2030” taraqqiyot 
konsepsiyasini ishlab chiqishni taklif etamiz.

Ikkinchidan, Dasturimiz doirasida Min­
taqaviy savdoni ragʻbatlantirish boʻyicha 
qoʻshma harakatlar rejasini ishlab chiqish 
maqsadga muvofiqdir.

Soʻz, eng avvalo, mavjud toʻsiqlarni bar­
taraf etish va eksport-import operatsiyalarini 
texnik tartibga solish choralarini uygʻunlash­
tirish borasida jahondagi eng ilgʻor tajriba va 
amaliyotlarni joriy etish haqida ketmoqda.

Tahlillarga koʻra, davlatlarimiz oʻzaro 
savdo aylanmasini hozirgi 52 milliarddan 
2030-yilga borib 100 milliard dollarga, uning 
tarkibidagi sanoat mahsulotlari ulushini esa 
70 foizga yetkazish uchun barcha imkoni­
yatlar mavjud.

Uchinchidan, hamkasblarim taʼkidla­
ganidek, SPEKAning Maqsadli jamgʻarma­
sini tashkil etishni tezlashtirish va kelgusi 
yilning oʻzida uning amaliy ishini yoʻlga 
qoʻyish kerak.

Jamgʻarma faoliyati, birinchi navbatda, 
“yashil” iqtisodiyot, innovatsiyalar, yuqori 
texnologiyalar, logistika, muqobil energetika, 
“aqlli” qishloq xoʻjaligi, zamonaviy ijtimoiy in­
fratuzilmani yaratish va boshqa sohalardagi 
yirik loyihalarni qoʻllab-quvvatlashga xizmat 
qiladi, deb ishonaman.

Jamgʻarma xalqaro taraqqiyot institutlari 
bilan faol ishlashi, ustuvor loyiha va das­
turlarga moliyaviy resurslar va grant mab­
lagʻlarini eng maqbul shartlarda jalb etishi 
lozim.

Oʻzbekiston ham uni shakllantirish uchun 
oʻz moliyaviy hissasini qoʻshishga tayyor.

Toʻrtinchidan, bugun qabul qilinayot­
gan Transkaspiy multimodal yoʻlagi boʻyicha 
maʼlumot va hujjatlar almashish jarayonini 
raqamlashtirishga qaratilgan “yoʻl xaritasi”ni 
hayotga toʻliq tatbiq etish tarafdorimiz.

Bu borada kelgusi yilning boshida 
Oʻzbekistonda mamlakatlarimiz transport va­
zirlari, logistika kompaniyalari, yuk tashuvchi­

lari, yirik sanoat korxonalari rahbarlari ham­
da sohaning yetakchi ekspertlari ishtirokida 
“Raqamli transport marshrutlari” xalqaro fo­
rumini oʻtkazishga tayyormiz.

Birlashgan Millatlar Tashkilotining ixti­
soslashgan institutlari bilan mintaqamizda 
transport bogʻliqligini kuchaytirish boʻyicha 
yirik loyihalarni faol ilgari surish niyatidamiz.

Beshinchidan, oziq-ovqat xavfsizligini sa­
marali taʼminlash boʻyicha yuqori darajadagi 
maxsus ishchi guruhini tuzishni va uning ilk 
uchrashuvini kelgusi yili Samarqandda oʻtka­
zishni taklif etamiz.

Ushbu tadbirning kun tartibidan yetakchi 
agrosanoat korxonalarimiz oʻrtasida koope­
ratsiya aloqalarini rivojlantirish va qoʻshimcha 
qiymat zanjirlarini yaratish, ilmiy-texnologik 
almashuvlarni ragʻbatlantirish va resurs­
larni tejaydigan ilgʻor yechimlarni joriy etish,  
“ekspress” yoʻlaklarni ishga tushirish kabi 
masalalar asosiy oʻrin egallaydi.

Oltinchidan, suv, energetika, ekologiya va 
qishloq xoʻjaligi sohalari oʻzaro uzviy bogʻliq 
ekanidan kelib chiqib, SPEKAning keng 
koʻlamli yangi konseptual hujjatini — koʻp to­
monlama “Yashil strategiyasi”ni qabul qilish 
vaqti keldi, deb hisoblaymiz.

Tabiiyki, bunday oʻtkir va tobora avj olib bo­
rayotgan muammolarni mintaqamizdagi hech 
bir davlat yakka holda oʻz kuchi bilan hal qila 
olmaydi.

Birlashgan Millatlar Tashkiloti tahlillariga 
koʻra, suv taqchilligi tufayli mintaqamiz dav­
latlari har yili qariyb 2 milliard dollargacha 
mablagʻ yoʻqotmoqda. Bunday murakkab 
jarayon yanada kuchaysa, muammolar kom­
pleks hal etilmasa, kelgusida aholi jon boshi­
ga suv bilan taʼminlash koʻrsatkichi 25 foiz­
ga, hosildorlik esa 40 foizga qisqarib ketishi 
mumkin.

Yettinchidan, SPEKA doirasida ishbilar­
mon xotin-qizlarning faol tashabbuslarini va 
aniq rejalarini doimiy va tizimli ragʻbatlan­
tirish maqsadida SPEKA Tadbirkor ayollari 
kengashini tuzish boʻyicha taklifimizni koʻrib 
chiqishingizni soʻrayman.

Sammitimiz arafasida oʻtgan biznes 
uchrashuvlari bunday muloqotlar doʻst 
xalqlarimiz uchun naqadar muhim ekanini 
yana bir bor isbotladi.

Shuningdek, Kengash doirasida mam­
lakatlarimiz ravnaqi va iqtisodiy taraqqiyoti­
ga, umumiy hamkorligimizga beqiyos hissa 
qoʻshib kelayotgan ayollarni “SPEKA eʼtirofi” 
xalqaro mukofoti bilan taqdirlashni taklif eta­
man.

Hurmatli sammit ishtirokchilari!
Maʼlum sabablarga koʻra, bugungi 

uchrashuvimiz Markaziy Osiyoning ajralmas 
qismi boʻlgan va mintaqaviy barqarorlikni 
taʼminlashda muhim omil hisoblangan Af­
gʻoniston davlati vakillari ishtirokisiz oʻtmoq­
da.

Barcha hamkasblarimga, Yevropa iqtisodiy 
komissiyasi va ESKATO rahbariyatiga muro­
jaat etib, ularni SPEKA dasturi doirasida af­
gʻon tomoni bilan ishchi aloqalarni oʻrnatish 
va hamkorlikni qayta tiklashga chaqiraman.

Ushbu mamlakatni oʻz muammolari bilan 
yakka qoldirish mumkin emas. Amaldagi hu­
kumat bilan xalqaro muloqot oʻrnatilmasa, 
hech qanday ijobiy natijaga erishib boʻlmaydi.

Hurmatli hamkasblar!
Fursatdan foydalanib, ikki kun muqaddam 

Parijda qabul qilingan, UNESCOning Bosh 
Assambleyasi sessiyasini ilk bor Markaziy 
Osiyoda — qadimiy Samarqand shahrida 
2025-yilda oʻtkazish boʻyicha tarixiy qarorni 
qoʻllab-quvvatlaganingiz uchun sizlarga alo­
hida tashakkur izhor etaman.

Ushbu muhim xalqaro anjuman doirasida 
mintaqamiz xalqlarining buyuk sivilizatsiya 
salohiyatini butun jahonga toʻliq namoyish 
etish uchun birgalikda qoʻshma tadbirlar re­
jasini ishlab chiqishni taklif etaman.

Soʻzimning yakunida Oʻzbekiston xalqla­
rimizning barqaror taraqqiyoti va farovonligi­
ni taʼminlash maqsadida Birlashgan Millatlar 
Tashkiloti mintaqaviy dasturi doirasidagi koʻp 
tomonlama sheriklikka sodiqligini yana bir 
bor tasdiqlayman.

Eʼtiboringiz uchun rahmat.

O z a r b a y j o n  R e s p u b l i k a s i 
Prezidenti Ilhom Aliyev raisligida oʻt­
gan tadbirda Qozogʻiston Respub­
likasi Prezidenti Qosim-Jomart Toqa­
yev, Qirgʻiz Respublikasi Prezidenti 
Sadir Japarov, Tojikiston Respublika­
si Prezidenti Emomali Rahmon, Turk­
maniston Vazirlar Mahkamasi Raisi 
oʻrinbosari Xojamirat Geldimiradov, 
BMT Yevropa iqtisodiy komissiyasi 

ijrochi kotibi Tatyana Molchan hamda 
Osiyo va Tinch okeani uchun iqtisodiy 
va ijtimoiy komissiyasi (ESKAP) ijro­
chi kotibi Armida Alisjabana, shuning­
dek, faxriy mehmonlar — Vengriya 
Bosh vaziri Viktor Orban va Gruziya 
Bosh vaziri Irakliy Garibashvili, Koʻr­
faz arab davlatlari hamkorlik ken­
gashi bosh kotibi Jasim Al-Budayviy 
qatnashdi.

Davlatimiz rahbari soʻzining avva­
lida barcha ishtirokchilarni 1998-yilda 
Toshkent deklaratsiyasi bilan taʼsis 
etilgan dasturning 25 yilligi hamda 
BMT Bosh Assambleyasining ushbu 
qutlugʻ sanaga bagʻishlangan alohi­
da rezolyutsiyasi qabul qilingani bilan 
dildan qutladi.

Oʻzbekiston yetakchisi Ozar­
bayjonning samarali raisligida 

SPEKA doirasidagi mintaqaviy 
hamkorlik sifat jihatidan yangi 
bosqichga koʻtarilganini alohida 
taʼkidladi.

Prezidentimiz qayd etganidek, 
mazkur muhim platforma Barqaror 
rivojlanish maqsadlariga erishishda 
mintaqaviy sheriklikning amaliy me­
xanizmi sifatida oʻzining nihoyatda 
zarurligini yaqqol koʻrsatdi.

Dastur doirasida tijorat, kom­
munikatsiya, transport va logistika, 
raqamlashtirish, energetika, suv re­
surslari, ekologiya, gender tengligi va 
boshqa sohalarda amaliy hamkorlikni 
kengaytirishga qaratilgan 400 dan or­
tiq loyihalar hayotga tatbiq etildi, sav­
doni soddalashtirish va innovatsion 
rivojlanish strategiyalari qabul qilindi.

Soʻnggi yillarda Markaziy Osiyo­
da yaxshi qoʻshnichilik va ishonch 
muhiti kuchayib, integratsiya chuqur­
lashayotgani katta mamnuniyat bilan 
taʼkidlandi.

— Hozirgi kunda Markaziy Osiyo 
mamlakatlari, Ozarbayjon, Gruziya 
va Vengriya bilan sanoat kooperat­
siyasi va infratuzilma boʻyicha yirik 
dasturlarni amalga oshirmoqdamiz. 
Qoʻshma investitsiya kompaniyalarini 
tashkil etib, moliyalashtirish mexa­
nizmlarini yoʻlga qoʻydik. Chegara 
hududlarida zamonaviy savdo-logis­
tika markazlari va maxsus iqtisodiy 
zonalar barpo etilmoqda, — dedi 
Prezident.

Hozirgi global geosiyosiy beqaror­
lik sharoitida mintaqa mamlakatlari 
duch kelayotgan xavf-xatarlarga eʼti­
bor qaratib, Oʻzbekiston yetakchisi 
SPEKA doirasidagi mintaqaviy ham­
korlikni yanada kuchaytirish boʻyicha 
qator amaliy tashabbuslarni ilgari 
surdi.

Dasturni iqtisodiy hamkorlikni ken­
gaytirish borasida yanada taʼsirchan 
mintaqaviy platformaga aylantirish 

maqsadida sheriklikning asosiy yoʻna­
lishlari boʻyicha ishchi guruhlar faoliyati 
samaradorligini keskin oshirish, das­
turning institutsional asoslarini mustah­
kamlash zarurligi qayd etildi.

BMT Yevropa iqtisodiy komissiyasi 
hamda ESKAP ekspertlari bilan birga­
likda “SPEKA — 2030” taraqqiyot kon­
sepsiyasini ishlab chiqish taklif etildi.

Mintaqaviy savdoni ragʻbatlan­
tirish maqsadida davlatimiz rahbari 
mavjud toʻsiqlarni bartaraf etish va 
eksport-import operatsiyalarini texnik 
tartibga solish choralarini uygʻunlash­
tirish borasida jahondagi eng ilgʻor 
tajriba va amaliyotlarni joriy etishni 
nazarda tutadigan qoʻshma harakat­
lar rejasini ishlab chiqish maqsadga 
muvofiqligini taʼkidladi.

Ushbu choralarning qabul qilinishi, 
Prezidentimizning fikricha, davlatlari­
miz oʻzaro savdo aylanmasini 2030-yil­
ga borib 100 milliard dollarga, uning 
tarkibidagi sanoat mahsulotlari ulushini 
esa 70 foizga yetkazish imkonini beradi.

“Yashil” iqtisodiyot, innovatsi­
yalar, yuqori texnologiyalar, logistika, 
muqobil energetika, “aqlli” qishloq 
xoʻjaligi, zamonaviy ijtimoiy infratuzil­
mani yaratish va boshqa sohalarda­
gi yirik loyihalarni qoʻllab-quvvatlash 
maqsadida SPEKAning Maqsadli 
jamgʻarmasini kelgusi yilning oʻzida 
tashkil etish va uning amaliy ishini 
yoʻlga qoʻyish muhimligi qayd etildi.



Muhammad Amin, 
Singapurning “Stie Pte Ltd” kompaniyasi 

vitse-prezidenti:
— Bokuda boʻlib oʻtgan SPEKA sammiti 

Markaziy Osiyo mamlakatlari oʻrtasidagi koʻp 
tomonlama hamkorlik muhimligini taʼkidlaydigan 
voqeadir. Prezident Shavkat Mirziyoyevning 
mazkur tadbirda ishtirok etishi Oʻzbekistonning 
mintaqaviy va xalqaro muloqotdagi roli tobora or­
tib borayotganidan dalolatdir.

Sammitda muhokama qilingan mintaqa dav­
latlari oʻrtasidagi iqtisodiy, savdo-sarmoyaviy va 
transport-kommunikatsiya aloqalarini rivojlantirish­
ga doir asosiy masalalar iqtisodiy integratsiya va 
hamkorlikni mustahkamlash yoʻlidagi oldinga tash­
langan qadam boʻlib, Markaziy Osiyoda barqaror 
oʻsish va farovonlikka erishish uchun zamin yaratadi.

Mintaqaviy hamkorlikning dolzarb masalalari yuzasidan fikr almashish mintaqadagi iqti­
sodiy vaziyatni yaxshilash, davlatlar oʻrtasida tinch va doʻstona munosabatlarni mustahkam­
lashga qaratilgan birgalikdagi yechim va strategiyalarni topishga yordam beradi.

Ishonchim komilki, sammit yakunlari Markaziy Osiyo mamlakatlari oʻrtasidagi hamkor­
likni yanada rivojlantirish va chuqurlashtirish uchun yangi imkoniyatlar ochadi.

“Dunyo” AA

Joriy yil 21-noyabr kuni Prezidentimiz 
Shavkat Mirziyoyev yer resurslaridan oqilona 
foydalanish va yer hisobini yuritish masalalari 
yuzasidan oʻtkazilgan videoselektor yigʻilishida 
vazirlik, hokimlik va idoralardagi ijro intizomiga 
alohida toʻxtalib oʻtdi.

“Yangi Oʻzbekistonni barpo etish yoʻlida juda 
katta islohotlarni amalga oshiryapmiz. Hech bir 
soha eʼtibordan chetda qolayotgani yoʻq. Lekin 
islohotlar “qogʻozda” qolib ketmasligi kerak. 
Vazirlik va tarmoq rahbarlari, hokimlar joylarda 
ularning ijrosini soʻzsiz taʼminlashi shart”, deya 
qatʼiy taʼkidladi davlatimiz rahbari.

Muhim topshiriqlar ijrosida sustkashlikka yoʻl 
qoʻyilayotgan holatlar mavjudligi, baʼzi rahbar­
lar raqam ortidan quvib, sifat, samaradorlik va 
talabchanlikni unutib qoʻyayotganini qayd etdi.

Ayniqsa, xorijiy davlatlar bilan koʻp qirrali 
hamkorlik boʻyicha tasdiqlangan “yoʻl xarita­
lari”ning birorta bandi ijrosini kechiktirmas­
dan taʼminlash shartligi haqida mutasaddilarni 
ogohlantirdi.

Darhaqiqat, ijro intizomi har bir xodimdan 
shaxsiy masʼuliyat, professional mahorat, 
tashabbuskorlik va oʻz ustida tinimsiz ishlashni 
talab qiladi.

Prezidentimizning 2022-yil 21-dekabrdagi 
“Yangi Oʻzbekiston maʼmuriy islohotlarini 
amalga oshirish chora-tadbirlari toʻgʻrisida”­
gi farmoni bilan Bandlik va mehnat munosabat­
lari, Mahalla va nuroniylarni qoʻllab-quvvatlash 
vazirliklari negizida Kambagʻallikni qisqarti
rish va bandlik vazirligi tashkil etildi.

Shu bilan birga, Oila va xotin-qizlar qoʻmi­
tasi hamda Mahallabay ishlash va tadbirkor­
likni rivojlantirish agentligi vazirlik tarkibiga 
kiritildi.

Buning natijasida respublikamizda aho-
li bandligini taʼminlash va kambagʻallikni 
qisqartirish, aholiga amalga oshirilayotgan 
davlat siyosati va islohotlarning mazmun-
mohiyatini tushuntirish, aniqlangan muam­
molarni hal qilish yuzasidan “mahallabay” 
va “xonadonbay” ishlash boʻyicha yaxlit 
yangi tizim yaratildi.

Prezidentimiz rahbarligida amalga oshi­
rilayotgan shiddatli va keng koʻlamli islohot­
lar jarayonida qabul qilinayotgan qonunchilik 
hujjatlari va topshiriqlarning toʻliq va samarali 
ijro etilishi davlat boshqaruvi organlari rahbar­
lari va apparat xodimlariga yuksak masʼuliyat 
yuklamoqda.

Tartib-intizom har joyda zarur. Yangi 
Oʻzbekistonni barpo etishdagi ezgu maq
sadga ham, yuksak samaradorlikka ham 
tartib-intizom tufayligina erisha olamiz. 

Oʻz navbatida, vazirlik va uning tarkibida­
gi tashkilotlar, hududiy boshqarmalar, mahalla 
raislari, hokim yordamchilari, xotin-qizlar faol­
larining vazifa va funksiyalarini amalga oshirish­
da ijro intizomi muhim rol oʻynadi.

Davlatimiz rahbarining ijro intizomini mus­
tahkamlash boʻyicha yagona va uzluksiz “tex-
nologik zanjir”ni tashkil qilish borasida 2021-
yil 10-fevralda qabul qilingan “Qonunchilik 
hujjatlari ijrosini samarali tashkil etishda dav­
lat boshqaruvi organlari va mahalliy ijro etuv­
chi hokimiyat organlari rahbarlarining shaxsiy 
javobgarligini kuchaytirishga doir qoʻshimcha 
chora-tadbirlar toʻgʻrisida”gi farmoni hamda 
2021-yil 31-mayda imzolangan “Ijro.gov.uz” 
ijro intizomi idoralararo yagona elektron tizimi 
samarali faoliyat koʻrsatishini taʼminlashga qa­
ratilgan qoʻshimcha chora-tadbirlar toʻgʻrisida”­
gi qarorida qabul qilinayotgan qonunchilik 
hujjatlari va topshiriqlar bajarilishi ustidan 
nazoratni tashkil qilish tartibi mukammal 
koʻrsatilgan boʻlib, har bir hujjat oʻz vaqtida ijro 
qilinishini taʼminlaydi.

Qonunchilik hujjatlari va topshiriqlar ijrosini 
taʼminlash, qogʻozsiz ish yuritishga oʻtish jara­
yonini jadallashtirish boʻyicha Kambagʻallikni 
qisqartirish va bandlik vazirligi tizimida bir 
qator ishlar amalga oshirilmoqda. 

Xususan, barcha hujjat aylanishi “Ijro.
gov.uz” ijro intizomi idoralararo yagona elek­
tron tizimi negizida ishlab chiqilgan “edo.ijro.
uz” moduli orqali olib boriladi.

Tizim qulayligi shundaki, “edo.ijro.uz” 
moduli orqali qonunchilik hujjatlaridan kelib 
chiqayotgan har bir topshiriqqa aniq ijrochi, 
yaʼni manzilli egasi, shuningdek, ularni baja
rish muddati ham aniq qilib koʻrsatilib, oʻrta va 
quyi boʻgʻin rahbarlariga shaxsiy masʼuliyat 
yuklaydi.

Hozirda vazirlikda ijro intizomi boʻyicha har 
kunlik nazorat oʻrnatilib, ijro muddati yaqinla­
shayotgan hujjatlar tahlil qilinyapti va tegish­
liligi boʻyicha departament, boshqarma yoki 
boʻlim boshliqlari va tizim tashkilotlari rah-
barlariga ijro holati boʻyicha ogohlantirishlar 
berilmoqda.

Shuningdek, qonunchilik hujjatlari va top­
shiriqlar ijrosi oʻz vaqtida va sifatli bajarilishi 
boʻyicha har haftaning dushanba kuni vazir, 
juma kuni vazir oʻrinbosari tomonidan masʼul 
ijrochilarning shaxsan ishtirokida muhokama 
qilish tizimi yoʻlga qoʻyildi.

Bunday tizimli nazorat oʻrnatilishi oʻzining 
ijobiy samarasini bermoqda. Joriy yilning oʻt­

gan davri davomida “Ijro.gov.uz” ijro intizomi 
idoralararo yagona elektron tizimida nazoratda 
boʻlgan 542 ta topshiriq ijrosi taʼminlandi ham­
da 34 ta normativ-huquqiy hujjat loyihasi ishlab 
chiqildi.

“Oʻzbekiston — 2030” strategiyasini joriy yil­
da amalga oshirish chora-tadbirlari doirasida yil 
yakuniga qadar 16 ta normativ-huquqiy hujjat 
loyihasini ishlab chiqish va 32 ta amaliy cho­
ra-tadbirlarni bajarish belgilangan.

Vazirlar Mahkamasi topshirigʻi asosida va­
zirlik tizimida joriy yil yakuniga qadar kela
digan har bir topshiriqni barvaqt va sifatli 
bajarish yuzasidan masʼul vazir oʻrinbosarlari, 
ijrochilar tomonidan  qadamba-qadam ijro etish 
mexanizmi hamda aniq muddatlari koʻrsatilgan 
holda reja-jadvallar ishlab chiqildi va kunbay 
nazorat tizimi yaratildi.

Bundan tashqari, normativ-huquqiy hujjatlar 
loyihasini ishlab chiqish va kelishishning yago­
na elektron tizimi (project.gov.uz) orqali va­
zirlikka 376 ta hujjat loyihasi koʻrib chiqish va 
kelishish uchun kiritilgan boʻlib, shundan 371 
tasining (99 foizni) ijrosi taʼminlandi.

Jismoniy va yuridik shaxslarning muro-
jaatlari bilan ishlash ijro intizomining eng 
ustuvor asosiy vazifasi hisoblandi. Muro­
jaatlarni toʻgʻridan-toʻgʻri tunu kun qabul qilish 
vazirlikning ishonch telfonlari va veb-sayti­
dagi onlayn xizmatlar koʻrsatish dasturi orqali 
amalga oshirish tizimi joriy qilingan.

Joriy yilning 1-noyabr holatiga koʻra, jami 
79,2 mingta, shundan 32,3 mingta elektron, 
27,5 mingta ogʻzaki, 19,4 mingta yozma muro­
jaat kelib tushgan.

Murojaatlarning aksariyati ishga joylashish, 
subsidiya va ishsizlik nafaqasi olish, xorijiy dav­
latlarda ishlash va boshqa mehnat munosabat­
lari bilan bogʻliq.

Har bir kelib tushgan murojaatda koʻtarilayot­
gan dolzarb va tizimli muammolar masʼul ijrochi­
lar tomonidan batafsil (zaruratga qarab joyiga 
chiqqan holda) oʻrganilib, yozma yoki elektron 
shaklda javob yoʻllanadi.

“Mahallabay” ishlashning vertikal tizimi aso­
sida hokim yordamchilari tomonidan mahal­
ladagi iqtisodiy holatni “xonadonbay” oʻrga­
nish natijalari “Onlayn mahalla” elektron plat­
formasiga kiritib boriladi.

Hokim yordamchilari koʻmagi bilan 1,5 mil-
lionga yaqin aholi, shundan 500 minggi doimiy 
va bir millionga yaqini mavsumiy ishlarga joy­
lashtirildi.

Maʼmuriy islohotlar va sohalardagi tari­
xiy oʻzgarishlar zamirida Prezidentimizning, 
“Odamlar ertaga emas, bugun yaxshi ya-
shashi kerak”, degan ezgu niyati mujassam.

Bugungi davlat siyosatining talabi shuni 
taqozo etadiki, lavozimidan qatʼi nazar, har bir 
rahbar va apparat xodimi qogʻoz bilan emas, 
balki yuzaga kelgan muammo yoki vazifa bilan 
ishlashi, har bir hujjatni ishlab chiqishda joyiga 
chiqqan holda oʻrganishi, aholining fikrlarini 
tinglashi lozim.

Prezident qarorlari – hayotda va nazoratda

IJRO INTIZOMI: TALABCHANLIK, 
SIFAT VA SAMARADORLIK

Soʻnggi yillarda yangi Oʻzbekistonni barpo etishning muhim sharti hisoblangan 
zamonaviy boshqaruv uslublarini amaliyotga joriy etish, byurokratik toʻsiqlarni 
qisqartirish, ijro nazorati shakllarini takomillashtirish va talabchanlikni 
kuchaytirish borasida keng koʻlamli maʼmuriy islohotlar amalga oshirilmoqda.

— Jamgʻarma xalqaro taraqqiyot institutlari bilan 
faol ishlashi, ustuvor loyiha va dasturlarga moliyaviy 
resurslar va grant mablagʻlarini eng maqbul shart­
larda jalb etishi lozim. Oʻzbekiston ham uni shakl­
lantirish uchun oʻz moliyaviy hissasini qoʻshishga 
tayyor, — dedi Shavkat Mirziyoyev.

Oʻzaro bogʻliq transport yoʻlaklarini rivoj­
lantirish haqida soʻz yuritar ekan, Prezidentimiz 
Transkaspiy multimodal yoʻlagi doirasida maʼlu­
mot almashish jarayonini raqamlashtirishga qa­
ratilgan “yoʻl xaritasi”ni hayotga toʻliq tatbiq etish 
zarurligini taʼkidladi.

Kelgusi yilda Oʻzbekistonda “Raqamli transport 
marshrutlari” xalqaro forumini oʻtkazish tashabbusi 
ilgari surildi.

Shuningdek, BMT ixtisoslashgan institutlari bilan 
mintaqada transport bogʻliqligini kuchaytirish boʻyi­
cha yirik loyihalarni faol ilgari surish niyati bildirildi.

Oʻzbekiston yetakchisi SPEKA doirasida oziq-
ovqat xavfsizligini samarali taʼminlash boʻyicha 
yuqori darajadagi maxsus ishchi guruhini tuzishni 
va uning ilk uchrashuvini kelgusi yili Samarqandda 
oʻtkazishni taklif etdi.

— Ushbu tadbirning kun tartibidan yetakchi agro­
sanoat korxonalarimiz oʻrtasida kooperatsiya aloqa­
larini rivojlantirish va qoʻshimcha qiymat zanjirlarini 
yaratish, ilmiy-texnologik almashuvlarni ragʻbatlan­
tirish va resurslarni tejaydigan ilgʻor yechimlarni 
joriy etish, “ekspress” yoʻlaklarni ishga tushirish kabi 
masalalar asosiy oʻrin egallaydi, — dedi davlatimiz 
rahbari.

Suv, energetika, ekologiya va qishloq xoʻjaligi 
sohalari oʻzaro uzviy bogʻliq ekanidan kelib chiqib, 
SPEKAning keng koʻlamli yangi konseptual hujjatini 
— koʻp tomonlama “Yashil strategiyasi”ni qabul qilish 
vaqti kelgani koʻrsatib oʻtildi.

—  BMT tahlillariga koʻra, suv taqchilligi tufayli 
mintaqamiz davlatlari har yili qariyb 2 milliard dol­
largacha mablagʻ yoʻqotmoqda. Bunday murakkab 
jarayon yanada kuchaysa, muammolar kompleks 
hal etilmasa, kelgusida aholi jon boshiga suv bilan 
taʼminlash koʻrsatkichi 25 foizga, hosildorlik esa 40 
foizga qisqarib ketishi mumkin, — dedi Prezident.

Davlatimiz rahbari gender tenglikni taʼminlash, 
xotin-qizlarni tadbirkorlik faoliyatiga jalb qilish masa­
lalariga alohida eʼtibor qaratdi.

Ishbilarmon xotin-qizlarning faol tashabbuslarini 
va aniq rejalarini doimiy va tizimli ragʻbatlantirish 
maqsadida SPEKA Tadbirkor ayollari kengashini 
tuzish taklif qilindi.

Bundan tashqari, Prezidentimiz ushbu kengash 
doirasida mamlakatlarimiz ravnaqi va iqtisodiy 
taraqqiyotiga, umumiy hamkorligimizga beqiyos 
hissa qoʻshib kelayotgan ayollarni “SPEKA eʼtirofi” 
xalqaro mukofoti bilan taqdirlash tashabbusini ilgari 
surdi.

Oʻzbekiston yetakchisi hamkasblarga, Yevro­
pa iqtisodiy komissiyasi va ESKAP rahbariyatiga 

BMTNING MINTAQAVIY DASTURI 
DOIRASIDAGI HAMKORLIK 

MARKAZIY OSIYONI GLOBAL AHAMIYATGA 
MOLIK MARKAZGA AYLANTIRADI

murojaat qilar ekan, SPEKA doirasida Afgʻoniston 
bilan ishchi aloqalarni oʻrnatish va hamkorlikni qayta 
tiklashga chaqirdi.

— Ushbu mamlakatni oʻz muammolari bilan yak­
ka qoldirish mumkin emas. Amaldagi hukumat bilan 
xalqaro muloqot oʻrnatilmasa, hech qanday ijobiy 
natijaga erishib boʻlmaydi, — dedi Prezidentimiz.

Mamlakatimiz yetakchisi ikki kun muqad­
dam Parijda qabul qilingan, UNESCOning Bosh 
Assambleyasi sessiyasini ilk bor Markaziy Osiyoda 
— qadimiy Samarqand shahrida 2025-yilda oʻtka­
zish boʻyicha tarixiy qarorni qoʻllab-quvvatlagani 
uchun barcha ishtirokchilarga alohida tashakkur 
izhor etdi.

Soʻzining yakunida Prezident Shavkat 
Mirziyoyev Oʻzbekiston xalqlarimizning barqaror 
taraqqiyoti va farovonligini taʼminlash maqsadida 
SPEKA mintaqaviy dasturi doirasidagi koʻp tomon­
lama sheriklikka sodiqligini yana bir bor tasdiqladi.

Oʻzbekiston Respublikasi Prezidenti Shavkat 
Mirziyoyev Boku shahriga amaliy tashrifi doirasida 
Ozarbayjon Respublikasi Prezidenti Ilhom Aliyev 
bilan muzokara oʻtkazdi.

Ozarbayjon yetakchisi Oʻzbekiston Prezidentiga 
BMTning Markaziy Osiyo iqtisodiyotlari uchun maxsus 
dasturi (SPEKA) birinchi sammitini qoʻllab-quvvatla­
gani va unda shaxsan ishtirok etayotgani uchun 
samimiy minnatdorlik bildirdi.

Davlatimiz rahbari, oʻz navbatida, Ozarbayjon 
Prezidentini SPEKAda muvaffaqiyatli raislik qilayot­
gani bilan tabrikladi.

Oʻzbekiston — Ozarbayjon doʻstlik va strate­
gik sheriklik munosabatlarini yanada mus­
tahkamlash masalalari muhokama qilindi, shu 
jumladan, oliy darajada erishilgan kelishuvlar 
ijrosi koʻrib chiqildi.

Tizim va samarali muloqotlar tufayli Oʻzbekiston 
— Ozarbayjon munosabatlari sifat jihatidan yangi 
darajaga koʻtarilgani, amaliy mazmun bilan boyigani 
mamnuniyat bilan qayd etildi.

Yil boshidan buyon tovar ayirboshlash 34 foizga 
oshdi. Avtomobilsozlik, elektrotexnika, toʻqimachilik, 
energetika, qishloq xoʻjaligi va ipakchilik tarmoqlarida 
kooperatsiya loyihalari amalga oshirilmoqda. Trans­
port va logistika sohasida istiqbolli loyihalar tayyorlan­
moqda.

Davlat rahbarlari oʻzaro manfaatli hamkorlikning 
yangi yoʻnalishlari yuzasidan ham fikr almashdilar. 
Kimyo, energetika, zargarlik, mashinasozlik, qurilish 
va boshqa yoʻnalishlarda istiqbolli loyihalarni ilgari 
surish masalalari muhokama qilindi.

Madaniy-gumanitar almashinuvni yanada ken­
gaytirish muhimligi qayd etildi.

Uchrashuv yakunida davlatimiz rahbari Ozarbay­
jon Prezidentini oʻzi uchun qulay vaqtda rasmiy 
tashrif bilan Oʻzbekistonga borishga taklif etdi.

Shu bilan Oʻzbekiston Respublikasi Preziden­
ti Shavkat Mirziyoyevning Ozarbayjonga amaliy 
tashrifi yakunlandi.

OʻzA

biz va dunyo

O‘zbekiston SPEKA doirasida kO‘p tomonlama, ochiQ, amaliy va 
O‘zaro manfaatli sheriklikni izchil rivojlantirish tarafdori

Oʻzbekiston Prezidenti Shavkat Mirziyoyev 24-noyabr kuni Ozarbayjon poytaxti 
Boku shahrida boʻlib oʻtgan BMTning Markaziy Osiyo iqtisodiyotlari uchun 
maxsus dasturi (SPEKA) sammitida ishtirok etdi.

Davlatimiz rahbari sammitda soʻzga chiqib, 
Barqaror rivojlanish maqsadlariga erishishda 
mintaqaviy sheriklikning samarali mexanizmi 
sifatida SPEKA platformasining dolzarbligini 
taʼkidladi, shuningdek, birlashma doirasidagi 
hamkorlik natijalarini qayd etdi.

Mintaqaviy hamkorlikni mustahkamlash va 
har tomonlama qoʻllab-quvvatlash maqsadida 
respublika rahbari “SPEKA — 2030” taraqqiyot 
konsepsiyasini, Mintaqaviy savdoni ragʻbatlan­
tirish boʻyicha qoʻshma harakatlar rejasini ishlab 
chiqishni, SPEKAning Maqsadli jamgʻarmasini 
tashkil etishni tezlashtirish, koʻp tomonlama 

“Yashil strategiyasi”ni qabul qilish, shuningdek, 
SPEKA Tadbirkor ayollari kengashini tuzish boʻ­
yicha  muhim tashabbuslarni ilgari surdi.

Shuningdek, kelasi yilning boshida Oʻzbekis­
tonda “Raqamli transport marshrutlari” xalqaro 
forumini oʻtkazish, oziq-ovqat xavfsizligini sama­
rali taʼminlash boʻyicha yuqori darajadagi maxsus 
ishchi guruhini tuzish va uning ilk uchrashuvini 
2024-yilda Samarqandda tashkil etish taklif etildi.
Prezident Shavkat Mirziyoyevning SPEKA sam­
mitidagi ishtiroki va ilgari surgan muhim tashab­
buslari xalqaro siyosiy va ekspert doira vakillari 
tomonidan ham yuksak baholanmoqda.

Maks Say,
“Kingsley Strategic Institute” ijrochi direk-

tori (Malayziya):
— Prezident Shavkat Mirziyoyevning 

SPEKA yigʻilishida ishtirok etishi Oʻzbekis­
ton tomonidan olib borilayotgan mintaqaviy 
siyosat va mintaqalararo aloqalarni mus­
tahkamlashga qaratilgan saʼy-harakatlarning 
mantiqiy davomi boʻldi.

Markaziy Osiyo strategik geografik joylashuvi 
va muhim bozor salohiyatini hisobga olgan holda 
butun dunyoni qiziqtiradi. Ayni paytda mintaqa 
iqtisodiy oʻsish va sarmoyaviy faollikning muhim 
markazlaridan biriga aylanib bormoqda.

Shu oʻrinda Prezident Shavkat 
Mirziyoyevning konstruktiv siyosati tufayli Markaziy Osiyoda qulay siyosiy muhit shakl­
langani va davlat rahbarlari oʻrtasida ishonch mustahkamlangani, turli muloqot va ham­
korlik platformalari ishga tushirilganini alohida taʼkidlash lozim, deb hisoblayman.

Oʻzbekiston rahbarining sammit chogʻida bildirgan tashabbuslari SPEKA doirasidagi 
koʻp tomonlama, ochiq, amaliy va oʻzaro manfaatli sheriklikni izchil rivojlantirish tarafdori 
ekanini yana bir bor tasdiqladi. 

Ishonchim komilki, mazkur sammit natijalari Markaziy Osiyo mintaqasi mamlakatlari 
iqtisodiy taraqqiyoti va xalqlari farovonligini yanada yuksaltirishga xizmat qiladi.

Oʻzbekiston tomonini Jahon savdo 
tashkilotiga (JST) aʼzo boʻlishda erishil­
gan muvaffaqiyat bilan tabriklayman. JST­
ga aʼzo boʻlish boʻyicha Ishchi guruhning 
2023-yil 16-noyabrda boʻlib oʻtgan soʻnggi 
yigʻilishida mamlakatlar Oʻzbekistonning 
faollashgan saʼy-harakatlarini yuqori ba­
holadi, bu ichki institutlar mustahkamlan­
ganidan dalolatdir.

Savdoni osonlashtirish shartlari­
ni yaxshilashni ham taʼkidlash kerak. 
Mamlakatda savdoni osonlashtirishni 
amalga oshirish darajasi 2021-yildagi 62 
foizdan 2023-yilda 85 foizgacha oshdi. 
Oʻzbekiston qogʻozsiz va transchegara­
viy savdoni osonlashtirish boʻyicha cho­
ra-tadbirlarni joriy etishda ham sezilarli 
yutuqlarga erishdi.

Denis Berdakov, 
qirgʻizistonlik ekspert:
— Hozirgi voqelikda har qanday integratsion birlashma 

global muammolarni hal etish nuqtayi nazaridan muhim 
ahamiyatga ega. BMTning Markaziy Osiyo iqtisodiyotlari 
uchun maxsus dasturi, birinchi navbatda, savdo-iqtisodiy 
va logistika masalalarini muhokama qilish uchun muhim 
platforma hisoblanadi.

Ozarbayjon Prezidenti Ilhom Aliyevning Boku shahrida 
yuqori darajadagi SPEKA yigʻilishini oʻtkazish tashabbu­
si mintaqa davlatlarining eksport salohiyatini oshirish va 
ishtirokchi mamlakatlar hududlari orqali yuklar tranzitini 
koʻpaytirishdan manfaatdor ekanidan dalolat beradi.

Bu borada Oʻzbekiston soʻnggi yillarda iqtisodiy koʻr­
satkichlari sezilarli oʻsishni koʻrsatayotgan mintaqadagi 
asosiy davlatlardan biri hisoblanadi. Xususan, Oʻzbekis­
ton barcha qoʻshni davlatlar, shuningdek, Ozarbayjon bilan tovar ayirboshlashni sezilarli darajada 
oshirishga erishdi. Bu holat Oʻzbekistonni Xitoy, Yevropa, Janubiy Osiyo va Yaqin Sharqqa logis­
tika yoʻnalishlarini rivojlantirishni yanada ragʻbatlantiradi.

Butun mintaqaga nazar tashlaydigan boʻlsak, Markaziy Osiyo uchun Xitoydan gʻarbiy va 
janubi-gʻarbiy yoʻnalishda kelayotgan yuklarning katta qismi oʻtadigan asosiy savdo va logistika 
markaziga aylanish uchun yaxshi imkoniyat mavjud. Bu borada Xitoydan yuklarni tezroq va arzon­
roq yetkazib berish imkonini beruvchi “Xitoy — Qirgʻiziston — Oʻzbekiston” temir yoʻli qurilishini 
amalga oshirish muhim ahamiyatga ega.

Shu bilan birga, bu yil biz BMTning 
Markaziy Osiyo iqtisodiyoti boʻyicha 
Maxsus dasturi yaratilgani va Toshkent 
deklaratsiyasi imzolanganining 25 yilli­
gini nishonlayotganimizni taʼkidlamoq­
chiman. Shu nuqtayi nazardan, Bokuda­
gi SPEKA sammiti muhim va tarixiy 
ahamiyatga ega. Chunki bu tashkilot 
1998-yil mart oyida tashkil etilganidan 
buyon SPEKA mamlakatlari rahbarlari­
ning birinchi uchrashuvidir.

Davlat rahbarlari, shu jumladan, Prezi­
dent Shavkat Mirziyoyevning oliy darajadagi 
sammitda ishtirok etishi SPEKA doirasidagi 
hamkorlikka yangi surʼat bagʻishlaydi. Chun­
ki avvallari vazirliklar va ekspert guruhlari 
vakillari darajasida uchrashuvlar oʻtkazilgan, 
edi, xolos.

Xulosa oʻrnida qayd etish joizki, BMT YIK 
Oʻzbekistonga BMTning  Barqaror rivojla­
nish maqsadlariga erishishda bundan keyin 
ham yordam berishga tayyor.

Elizabet Turk, 
BMTning Yevropa iqtisodiy komis-

siyasi (BMT YIK) Iqtisodiy hamkorlik va 
savdo departamenti direktori:

— Avvalo, soʻnggi yillarda Oʻzbekiston 
bilan BMT YIK oʻrtasidagi hamkorlik sezi­
larli darajada faollashganini va bugungi 
kunda xalqaro savdo, transport, logistika, 
ekologiya, energetika va innovatsiyalar 
kabi sohalarni, jumladan, SPEKA doirasi­
dagi hamkorlikni qamrab olganini alohida 
taʼkidlamoqchiman.

Qayd etish kerakki, 2022-2026-yillar­
ga moʻljallangan Yangi Oʻzbekistonning 
taraqqiyot strategiyasi va yaqinda qabul 
qilingan “Oʻzbekiston — 2030” strategiyasi 
BMTning Barqaror rivojlanish maqsadlariga 
toʻliq muvofiq keladi.

M.TO‘RABEKOV,
Kambag‘allikni qisqartirish va 
bandlik vazirligi Tashkiliy-nazorat 
boshqarmasi boshlig‘i

2 Siyosat2023-yil 25-noyabr, 246-son YANGI O‘ZBEKISTON

Boshlanishi 1-betda



Tadrijiy rivojlanishda advokatura ni­
hoyatda mashaqqatli yoʻlni bosib oʻtdi, 
desak mubolagʻa boʻlmaydi. Hatto sobiq 
ittifoq davrida advokatura “davlat idorasi”ga 
aylangani barchamizga maʼlum. Sud prot­
sessida advokat ishtiroki minimal darajaga 
tushib qolgandi. Bunday sharoitda inson 
huquqlari himoyasi haqida gap-soʻz ham 
boʻlishi mumkin emas edi, albatta.

Mustaqillikka erishgan davrdan bu­
yon ham yaqin-yaqingacha advokaturaga 
munosabat pastligicha qoldi. Qonunchilik 
bazasi tarqoq holga keldi. Huquqni muho­
faza qiluvchi organlar advokatlar bilan 
deyarli hisoblashmas, ular tomonidan 
taqdim etilgan ish uchun ahamiyatli dalil 
va muhim maʼlumotlar inobatga olinmas 
edi. Bu jamiyatda advokatlik kasbining 
obroʻsi va nufuziga jiddiy salbiy taʼsir koʻr­
satdi. Oqibatda, fuqarolarda advokatlar­
ning vazifasi haqida noxolis fikr shakllandi.

Eng achinarlisi, yuridik taʼlim dargohla­
rini bitirgan yoshlarda advokat kasbini egal­
lash orzusi yoʻqoldi. Buning taʼsiri bugun 
ham sezilmoqda. 2023-yil 1-noyabr holati­
ga koʻra, Oʻzbekistonda 5 mingga yaqin 
advokat faoliyat koʻrsatmoqda. Bu oʻrtacha 
8 ming aholiga 1 ta advokat toʻgʻri kelishini 
anglatadi. Ayni vaqtda ushbu koʻrsatkich 
Isroilda 136, Italiyada 265, Ispaniyada 328, 
Buyuk Britaniyada 386, Germaniyada 499, 
Turkiyada 794, Gruziyada 833, Fransiyada 
1020, Rossiyada 1870, Qozogʻistonda 3932 

Farmoyish muqaddimasida “2023-yil 
30-aprel kuni boʻlib oʻtgan umumxalq refe
rendumida xalqimiz oʻzining yuksak siyo
siy ongi, huquqiy madaniyati va dunyo-
qarashini namoyon etib, yangi tahrirdagi 
Oʻzbekiston Respublikasi Konstitutsiyasi-
ni qabul qildi. Yangi tahrirdagi Oʻzbekiston 
Respublikasi Konstitutsiyasi davlatchilik, 
ijtimoiy-siyosiy, ijtimoiy-iqtisodiy va sud-
huquq sohalarini bundan keyin ham 
barqaror rivojlantirish uchun mustahkam 
zamin yaratdi”, deyilgan.

Darhaqiqat, shunday. Bugun yangi tahrir­
dagi Konstitutsiya normalari xalqimiz hayotida 
ifodasini topa boshladi. Avvalo, Oʻzbekiston 

oʻzining suveren, demokratik, huquqiy, ijtimoiy 
va dunyoviy davlat sifatidagi maqomini mus­
tahkamlab oldi. Shuningdek, amaldagi Konsti­
tutsiyamizni referendum asosida qabul qilish 
orqali xalqimiz yuksak siyosiy ongi, huquqiy 
madaniyati va dunyoqarashini keng dunyo ja­
moatchiligiga namoyon etdi. Qolaversa, refe­
rendum natijalari hamyurtlarimizning yangi 
Oʻzbekistonni barpo etish orzu-umidlari va in­
tilishlarini aks ettirgani bilan yanada ahamiyat 
kasb etmoqda. 

Bosh qonunimizda “Konstitutsiya — 
xalqchil davlat, barqaror taraqqiyot va 
farovon hayot asosi!” bosh gʻoyasi mu­
jassam boʻlib, oʻzaro birdamlik yoʻlidagi 
saʼy-harakatlarimizning mustahkam 
poydevori ekani ham eʼtiborlidir.

Bu yil yurtdoshlarimiz 8-dekabr — Konsti­
tutsiya kunini ilk marotaba yangi tahrirda qabul 
qilingan Bosh qonunimizning hayotbaxsh va 
xalqchil ruhi bilan nishonlashga qizgʻin hozir­
lik koʻrmoqda. Prezidentimizning “Oʻzbekiston 
Respublikasi Konstitutsiyasi kuni bayramiga 
tayyorgarlik koʻrish va uni oʻtkazish toʻgʻrisida”­
gi farmoyishi esa ushbu sanani munosib kutib 
olish va yuksak saviyada nishonlashda muhim 
dasturulamal boʻlajak.

8-dekabr – O‘zbekiston Respublikasi Konstitutsiyasi kuni

qonun va adolat ustuvorligiga 
xizmat qiladi

nafarni tashkil etadi. Bir soʻz bilan aytganda, 
advokatura instituti oʻz holiga tashlab qoʻ­
yilgan, sohaning rivojlanishi advokatlardan 
boshqa hech kimga kerak emasdek edi.

Keyingi yillarda mamlakatimizda ad­
vokaturani rivojlantirishga qaratilgan tizimli 
islohotlar amalga oshirila boshlandi. Xusu­
san, sohaning qonunchilik bazasi mus­
tahkamlanmoqda. Koʻplab institutsional 
va konseptual ijobiy oʻzgarishlar yuz ber­
moqda. Jinoyat protsessida advokatlar 
ishtirokidagi oqlov hukmlari soni oshmo­
qda. Eng muhimi, yurtimizdagi ochiqlik, 
oshkoralik siyosati advokaturaga ham kirib 
keldi, desak toʻgʻri boʻladi. 

Yangi tahrirdagi Konstitutsiyamizga “Ad­
vokatura” nomli yangi bob kiritildi. Ushbu 
voqelik, hech shubhasiz, mamlakatimizda 
inson huquq va erkinliklarini taʼminlashga 
qaratilgan dadil qadamdir. Zero, advokatlar 
oʻzining emas, eng avvalo, ularga muro­
jaat etgan har bir fuqaro manfaati yoʻlida 
harakat qiladi.

Joriy yilda mamlakatimizda “Davlat hiso­
bidan yuridik yordam koʻrsatish toʻgʻrisida”­
gi qonun qabul qilindi. Aytish kerakki, ushbu 
qonun eng rivojlangan davlatga xos boʻlib, 
uni ijro etish ancha xarajat talab etadi. Bu 
Oʻzbekistonning ijtimoiy, huquqiy davlat si­
fatidagi tamoyillari hayotiy ifodasidir.

Vazifa va faoliyat prinsiplari 
aniq belgilandi

Yangi tahrirdagi Konstitutsiyamizning 
Advokatura bobi birinchi moddasi advoka­
tura vazifasi va uning mazmuniga bagʻish­
langani bilan ahamiyatlidir. Xususan, jis­
moniy va yuridik shaxslarga malakali yu­
ridik yordam koʻrsatish uchun advokatura 
faoliyat koʻrsatishi belgilandi. Yaʼni malakali 
yuridik yordam koʻrsatish biror-bir davlat or­
ganiga emas, balki aynan nodavlat notijorat 
tashkilot boʻlmish advokatura zimmasida 
ekanligi mustahkamlandi.

Yana bir muhim jihat. Endilikda advoka­
turaning bosh gʻoyasi nazarda tutilmoqda. 
Advokatura faoliyati qonuniylik, mustaqillik 
va oʻzini oʻzi boshqarish tamoyillariga asos­
lanishi qatʼiy belgilandi. Bu nima degani? 

Qonuniylik tamoyilining bir nechta xusu­
siyati bor. Birinchidan, advokatlik faoliyatida 
qonun ustuvorligi taʼminlanadi, ikkinchidan, 
advokatlik faoliyati qonunga zid boʻlmasligi 
va uchinchidan, yuridik yordam koʻrsatish­
da qonun bilan taqiqlanmagan faoliyatga 
ruxsat beriladi.

Shuningdek, mustaqillik tamoyiliga 
koʻra, advokatlik faoliyatiga har qanday 
davlat yoki nodavlat organi, mansabdor 
shaxsning aralashuvi qatʼiy taqiqlanadi. Ad­
vokatning protsessual mustaqilligi taʼminla­
nadi.

Oʻzini oʻzi boshqarish tamoyili esa, ad­
vokaturaga oid barcha masalalar faqat ad­
vokatlar, advokatlar hamjimiyati tomonidan 

hal etilishini anglatadi. Unga koʻra, masa­
lan, advokat boʻlish istagidagi talabgorlarni 
sohaga qabul qilish, Advokatlar palatasi­
ning boshqaruv organlarini shakllantirish 
kabi masalalar toʻliq ushbu kasb egalari­
ning xohish-irodasi bilan amalga oshiriladi. 
Bu esa advokatlar kasbiy mustaqilligining 
asosiy kafolati hisoblanadi.

Advokatlarning kasbiy 
faoliyati davlat himoyasida 

boʻladi
Yangi tahrirdagi Konstitutsiyamizda 

advokatlarning kasbiy faoliyatiga oid bir 
qator kafolatlar ham belgilandi. Xususan, 
advokat oʻz kasbiy vazifalarini amalga oshi­
rayotganda uning faoliyatiga aralashishga 
yoʻl qoʻyilmasligi Konstitutsiya darajasida 
mustahkamlandi. Bu esa, advokatning jis­
moniy va yuridik shaxslarga koʻrsatiladigan 

yuridik yordam sifati va samaradorligini 
toʻliq taʼminlaydi. 

Ayni paytda davlat advokatga oʻz hi­
moyasidagi shaxs bilan toʻsqinliksiz va 
xoli uchrashishi, maslahatlar berishi 
uchun shart-sharoit yaratish nazarda 
tutildi. Bu advokatlarga oʻz himoyasidagi 
shaxs bilan u ushlangan paytdan bosh­
lab soni va muddati cheklanmagan xoli 
uchrashuvlar oʻtkazish mumkinligiga xiz­
mat qiladi. Shuningdek, advokatlarning 
oʻz himoyasi ostidagi shaxslar bilan audio 
va videokuzatuv qurilmalari boʻlmagan 
maxsus xonalarda hamda begona shaxs­
lar ishtirokisiz oʻz vaqtida va hech qanday 
toʻsiqlarsiz uchrashishi taʼminlanadi.

Eng muhimi, yangi konstitutsiyaviy nor­
madan biri advokat va uning kasbiy faoli­
yati davlat himoyasida boʻlishi, advokatning 
kasbiy huquqlari, shaʼni va qadr-qimmati 
qonun bilan muhofaza qilinishidir. Bunda 
davlat oʻz zimmasiga ulkan va masʼuliyatli 
vazifani oldi. 

Advokatura institutiga oid tarixiy tajriba 
shuni koʻrsatmoqdaki, advokatlarni bir­

lashtiruvchi yagona markazlashgan tizim 
mamlakatimizda oʻz-oʻzidan vujudga kel­
magan. Oʻzbekiston davlat mustaqilligiga 
erishishidan avval va mustaqillikning ilk 
yillarida advokatura institutini tartibga so­
lish bevosita davlat nazorati ostida amalga 
oshirilgan. 

Mamlakatimizda advokatlarning ilk bor 
hamjamiyat sifatida shakllanish jarayoni 
oʻtgan asrning 90-yillarida boshlandi. Maz­
kur davrda mamlakatimizda advokatlar­
ni birlashtiruvchi yagona markazlashgan 
organning mavjud emasligi advokatura 
instituti nufuzi va faoliyatiga salbiy taʼsir 
koʻrsatdi. Advokatura mahalliy ijro organlari 
tomonidan boʻlgan tazyiqlardan himoyala­
nish uchun korporativ himoyaga ega boʻla 
olmas edi. 

Advokaturani boshqarish boʻyicha yetarli 
tajriba mavjud emasligi korporativ boshqaruv­
ning maqbul shaklini aniqlashda qiyinchilik 

tugʻdirgan. Mamlakatimizda davlat mustaqil­
ligiga erishilgan paytdan boshlab, advokatu­
ra institutining davlat organi maqomidan voz 
kechib, oʻzini oʻzi boshqarish vakolatiga ega 
tashkilot sifatida shakllanish tendensiyasi 
bosqichma-bosqich rivojlanib borgan.

Advokatlar palatasiga nega 
ehtiyoj tugʻildi?

Mamlakatimiz tarixida ilk bor 2008-yilda 
advokatlarning majburiy aʼzolikka asoslan­
gan Oʻzbekiston Respublikasi Advokatlar 
palatasi tashkil etilgan edi. Bunga qanday 
ehtiyoj bor edi? 

Buni quyidagi statistik maʼlumotlar bilan 
asoslash mumkin. Oʻsha vaqtda Advokat­
lar assotsiatsiyasiga (palata tuzilgunga 
qadar jamoat tashkiloti — assotsiasiya 
boʻlgan) 2080 advokat aʼzo boʻlgani, ular­
dan 1114 nafari muntazam ravishda aʼzolik 
badali toʻlab borgani qayd etiladi. 2008-yil­
da 6200 shaxs advokatlik faoliyati bilan 
shugʻullanish huquqini beruvchi litsenziya 

olgan boʻlsa-da, ularning deyarli 40 foizi 
amaliyot bilan shugʻullanmas edi. Buning 
sababi qonunchilikdagi mavjud boʻshliq — 
advokatlik tuzilmasida faoliyat yuritishning 
boshlanish muddati aniq belgilanmagani 
bilan bogʻliq boʻlgan. 

Tahlillar shuni koʻrsatadiki, oʻtgan davr­
da advokatlar advokatlik faoliyati va yuri­
dik amaliyot bilan shugʻullanmasa-da, har 
ehtimolga qarshi litsenziya olib qoʻyaver­
gan. Bundan tashqari, advokatlik kasbiga 
birinchi navbatda tirikchilik manbai, deb 
qarovchilar soni ortib, nosogʻlom muhit 
yuzaga kela boshlagan. Shuningdek, ad­
vokat “bu erkin qush, istagan tomoniga 
uchaveradi, unga kasbiy tashkilotning ham, 
kasb odobi qoidalarining ham keragi yoʻq” 
qabilida fikrlovchi advokatlar ham koʻpayib 
borgan. Tizimda yuzaga kelgan bunday 
muammolar va qonunchilikdagi boʻshliqlar 
esa advokatura institutini yanada isloh 
qilish, advokatlarning majburiy aʼzolikka 
asoslangan oʻzini oʻzi boshqarish organini 
tashkil etish zaruratini keltirib chiqardi.

Taʼkidlash joizki, barcha advokatlarning 
majburiy aʼzoligiga asoslangan Advokatlar 
palatasining tashkil etilishi ularning oʻzini 
oʻzi boshqarish organi shakllanishida katta 
turtki boʻldi.

Oʻzini oʻzi boshqarish advokatlarni dav­
lat hokimiyati taʼsiridan butunlay ozod et­
maydi. Davlat uning organlari timsolida u 
yoki bu subyektga qonun yoki boshqa nor­
mativ-huquqiy hujjat qabul qilish bilan oʻz 
taʼsirini doimo saqlab qoladi. Chunki Kons­
titutsiyamizda jismoniy va yuridik shaxslar­
ga malakali yuridik yordam koʻrsatishdek 
konstitutsiyaviy vazifa biror-bir davlat or­
ganiga emas, balki advokatura zimmasiga 
yuklatilgan.

Fikrimizcha, advokaturani davlat taʼ­
siridan mutlaqo xoli boʻlgan institut, de­
gan xayoliy fikrlardan xalos boʻlish kerak. 
Advokaturada ommaviy-huquqiy maqom­
ning belgilari, odil sudlovning tarkibiy qismi 
boʻlmish jinoyat ishlarida malakali himoya, 
fuqarolik ishlarida esa vakillik mavjud. Shu 
sababli, advokatura davlat nazoratidan bu­
tunlay xoli boʻlishi mumkin emas. Shu bilan 
birga, malakali yuridik yordam koʻrsatish 
boʻyicha advokaturaga yuklangan vazifalar­
ni amalga oshirishda davlat advokaturani 

yakka-yolgʻiz qoldirmaydi, bunday boʻlishi 
mumkin ham emas. 

Davlatning advokaturani tartibga so­
lish masalasidagi ishtiroki normal va zarur 
ekanini tan olishimiz kerak. Mazkur holat 
advokatura instituti samarali faoliyat yuri­
tishiga, davlat organlarini advokatura insti­
tuti ichki ishlariga asossiz aralashishdan 
himoya qilishga qaratilgan. 

Shu bois, mamlakatimizda advokaturaga 
oid masalalarni imkon qadar qonun darajasi­
da tartibga solish talab etiladi. Binobarin, dav­
lat ishtirokida oʻzaro tiyib turish va manfaatlar 
muvozanatini taʼminlash muhim ahamiyatga 
ega. Bunda davlatning aralashuvi advokat­
lar oʻz kasbiy faoliyatini bajarishda erkinlikni 
cheklamasligi hamda advokatlar oʻzini oʻzi 
boshqarish organining advokatlar huquq va 
manfaatlari himoyachisi vazifasini amalga 
oshirishiga toʻsiq boʻlmasligi lozim. 

Mazkur fikrni advokaturaga oid xalqaro 
hujjatlar bilan ham asoslash mumkin. Xu­
susan, advokatlarning roli toʻgʻrisidagi aso­
siy qoidalarda ularning kasbiy birlashmalari 
oʻz aʼzolarining kasbiy standartlari va etika 
qoidalarini taʼminlashda hayotiy muhim 
rol oʻynashi, oʻz aʼzolarini taʼqiblar hamda 
asossiz cheklovlar va tajovuzlardan himoya 
qilishi, odil sudlov hamda jamiyat manfaat­
lariga erishish uchun davlat va boshqa ins­
titutlar bilan hamkorlik qilishi belgilangan.

Endilikda advokaturaning davlat va jami­
yat hayotida tutgan oʻrni va nufuzi oshib 
bormoqda. Buni OAV va ijtimoiy tarmoqlar­
da fuqarolar va, ayniqsa, advokatlarning 
faolligi bilan izohlash mumkin. Albatta, bu 
quvonarli holat. Faqat bir narsani yaxshi 
anglashimiz zarur, yaʼni har qanday holat­
da ham ilmiy asoslangan, sogʻlom fikrga 
tayanib ish koʻrish maqsadga muvofiq. Eng 
muhimi, sohadagi muammolar tadrijiy asos­
da oʻz yechimini topmoqda. 

Advokatura sohasida olim, ilmiy tad­
qiqotchi sifatida ishonchim komilki, tizimda­
gi oʻzgarish va yangilanishlar jamiyatda ad­
vokatlar nufuzi oshishiga, pirovardida, har 
bir fuqaroning malakali yuridik yordam olish 
kafolati kuchayishiga, huquq va erkinliklari 
samarali himoya qilinishiga xizmat qiladi. 
Zero, advokaturaning rivojlanganlik daraja­
si mamlakatda qonun ustuvorligi taʼminlan­
gani bilan oʻlchanadi.

Valisher DAVLATOV,
yuridik fanlar bo‘yicha 
falsafa doktori, 
dotsent

Taʼkidlash joizki, yangi tahrirdagi Konstitut­
siyamiz mamlakatimizda islohotlarni amalga 
oshirishning huquqiy asoslarini yaratib, yur­
timiz taraqqiyotining ustuvor yoʻnalishlarini 
belgilab berdi. Bu borada joriy yil 8-mayda 
Prezidentimizning “Yangi tahrirdagi Oʻzbekis­
ton Respublikasi Konstitutsiyasini amalga 
oshirish boʻyicha birinchi navbatdagi cho­
ra-tadbirlar toʻgʻrisida”gi farmoni qabul qilin­
ganini qayd etish lozim.

Ushbu farmon asosida yangi tahrirda­
gi Konstitutsiyani soʻzsiz va toʻliq amalga 
oshirish boʻyicha qator ustuvor yoʻnalishlar 
va yangi tartib-qoidalar belgilandi. Jum­
ladan, bolalar va yoshlarda xalqimizning 
boy madaniy merosidan faxrlanish, Vatan­
ga mehr-muhabbat tuygʻularini shakllanti­
rishga oid qoidalarni amalga oshirish maq­
sadida respublika fuqarosi hisoblangan va 
18 yoshgacha boʻlgan bolalarning madaniy 
meros obyektlariga — koʻrgazmalar, tarixiy 
obidalar va ziyoratgohlar, shuningdek, dav­
lat muzeylariga toʻlovsiz kirish tartibi joriy 
etildi.

Fuqarolarning taʼlim olish huquqlari ka­
folatlarini yanada kuchaytirish maqsadida 
soliq toʻlovchilar tomonidan, yoshidan 

qatʼiy nazar, farzandlarining Oʻzbekiston 
taʼlim tashkilotlarida taʼlim olishi uchun 
yoʻnaltiriladigan toʻlovlar soliq solinmay­
digan daromadlar toifasiga kiritildi.

Har bir shaxsning oʻz huquq va erkinlik­
larini sud orqali himoya qilish huquqi ka­
folatlarini yanada kuchaytirish maqsadida 
kelgusi yildan boshlab maʼmuriy sudlarga 
shikoyat qilishda fuqaro va tadbirkorlik sub­
yektlaridan davlat bojini undirmaslik, bun­
da davlat bojini ishni koʻrib chiqish natijasi 
boʻyicha aybdor tarafdan undirish tartibi 
joriy etildi.

Bundan tashqari, insonning shaʼni va 
qadr-qimmati daxlsizligi kafolatlarini yana­
da mustahkamlash maqsadida qamoqqa 
olish tarzidagi ehtiyot chorasini qoʻllashda 
shaxsni hibsxonaga joylashtirishdan oldin 
majburiy tibbiy koʻrikdan oʻtkazish tartibini 
joriy etish belgilandi.

Jinoyat protsessida himoyachining ma­
qomini kuchaytirish maqsadida unga su­
rishtiruv va dastlabki tergovda himoyachi 
tomonidan istalgan vaqtda jinoyat ishini 
qoʻzgʻatish va tugatish haqidagi qarorlar­
dan nusxa olish, koʻrsatmalarni oldindan 

mustahkamlab qoʻyish uchun sudga toʻgʻri­
dan-toʻgʻri iltimosnoma kiritish va boshqa 
vakolatlar berildi.

Konstitutsiyani soʻzsiz va toʻliq amalga 
oshirish, unda mustahkamlangan ustu­
vor prinsiplarni yangi Oʻzbekiston ulugʻvor 
gʻoyasiga hamohang tarzda roʻyobga 
chiqarish, davlat organlari faoliyatini yan­
gicha konstitutsiyaviy-huquqiy sharoitlarda 
yoʻlga qoʻyish, fuqarolar oʻz hayotida xalq 
Konstitutsiyasi ruhini yaqqol his etib tu­
rishini taʼminlash maqsadida 10 ga yaqin 
qonunchilik hujjati qabul qilindi.

Jumladan, Oliy sud plenumining Konsti­
tutsiya normalarini toʻgʻridan-toʻgʻri qoʻllash 
boʻyicha qarori bilan sudlarga Konstitutsiya 
normasini tegishli qonunlar va boshqa nor­
mativ-huquqiy hujjatlar qabul qilinmagani 
vaji bilan qoʻllashni rad etishga yoʻl qoʻyil­
masligiga eʼtibor qaratish belgilab qoʻyildi. 
Shuningdek, yangi tahrirdagi Konstitutsiya 
asosida inson huquqlari va ularning kafolat­
lari hamda yuridik yordam sohalari boʻyicha 
yangi qoidalar kiritildi.

Xususan, oʻlim jazosi taqiqlanishi, shaxs 
sudning qarorisiz qirq sakkiz soatdan ortiq 
muddat ushlab turilishi mumkin emasligi, 
shaxsni ushlash chogʻida unga tushunarli 
tilda huquqlari va ushlab turilishi asoslari 
tushuntirilishi shartligiga oid konstitutsion 
normalar belgilandi.

Bundan tashqari, Konstitutsiya asosida 
“Inson qadri uchun” tamoyilini taʼminlash 
boʻyicha tizimli va ortga qaytmaydigan 
demokratik islohotlar fonida konseptual 
qonunchilik hujjatlari qabul qilinmoqda.

Xulosa oʻrnida aytish joizki, huquqiy 
va ijtimoiy davlat qurish vazifasidan kelib 
chiqib, yurtimizda inson huquq va erkinlikla­
rini himoya qilish, jamiyat va davlat hayotini 
takomillashtirishda konstitutsiyaviy asoslar­
ga tayanish muhim ahamiyat kasb etadi.

KONSTITUTSIYAVIY ASOSLARGA TAYANISH
jamiyatni o‘zgartirishda muhim ahamiyatga ega
Shu kunlarda “Oʻzbekiston — 2030” strategiyasini 2024-yilda 
amalga oshirish davlat dasturi loyihasini shakllantirish jarayoni 
boshlandi. Bundan oldinroq esa, 2023-yil 16-noyabr kuni 
Prezidentimiz “Oʻzbekiston Respublikasi Konstitutsiyasi kuni 
bayramiga tayyorgarlik koʻrish va uni oʻtkazish toʻgʻrisida”gi 
farmoyishga imzo chekkan edi.

Dildora BOZOROVA, 
Toshkent davlat yuridik 
universiteti professori

ADVOKATURA INSTITUTINING 
TAKOMILLASHUVI

Har bir mamlakatning 
taraqqiy etishi inson 
huquqlarining mustahkam 
himoyasiga bevosita bogʻliq. 
Huquqiy davlatda ushbu 
vazifani kuchli, himoyalangan 
advokatura amalga oshiradi. 
Shu bois, yangi tahrirdagi 
Konstitutsiyamizda 
advokaturaning mavqeyi va 
nufuzi tubdan oʻzgardi. 

32023-yil 25-noyabr, 246-sonYANGI O‘ZBEKISTON Ko‘zgu



bugunning gapi

Dolzarb mavzu

Mutasaddilar, soha vakillari esa bu vaziyatdan 
yetarlicha xulosa chiqarib, bu yilgi kuz-qish mav­
sumiga jiddiy tayyorgarlik qilingani, yil davomida 
barcha kamchiliklarni tuzatish choralari koʻrilganini 
taʼkidlamoqda. Kuz nihoyalab qolganiga qaramay, 
serquyosh yurtimizda havo harorati hali iliq. Ammo 
qish zahrini sezdirmay keladi. Odamlar birdan tu­
shadigan sovuq mavsumda yana oʻtgan galgi holat 
takrorlanishini istamaydi.

Davlatimiz rahbari shu yil 22-noyabr kuni “Oʻz­
bekneftgaz” aksiyadorlik jamiyatida boʻlib, energe­
tika tizimining qish mavsumiga tayyorgarligi bilan 
yaqindan tanishish chogʻida ayni shu jihatlarga eʼti­
bor qaratdi. Yil boshida kelgan anomal sovuqdan 
xulosa qilib, tizim salohiyati oshirilgani, avvalo, ich­
ki imkoniyatlar toʻla ishga solinib, tarmoqlar moder­
nizatsiya qilingani, buning uchun davlat tomonidan 
zarur mablagʻ, asbob-uskunalar ajratilganini bildir­
di. “Bu yil energetika tizimini yaxshilashga barcha 
manbalardan 14,5 trillion soʻm berdik. Qanday xo­
mashyo, buyum, texnika kerak boʻlsa, olib berildi. 
Endi soha rahbarlari masʼuliyatni toʻliq zimmasiga 
olib, aniq reja qilishi va energiya yetkazib berishni 
kafolatli taʼminlashi zarur”, dedi.

Qoʻshimcha zaxiralar 
yaratildi

Har yili kuz-qish mavsumiga tayyorgarlik koʻrila­
di va har gal mutasaddilar hammasi soz ekanini 
taʼkidlaydi. Ammo amalda muammolar yuzaga 
kelaveradi. Toʻgʻri, bu koʻpincha sovuq mavsum­
da elektr energiyasi va gaz tarmogʻiga tushadi­
gan yuklama bir necha barobar oshib ketishi bilan 
bogʻliq. Tizimdagi asbob-uskunalar buzilib turishi 
ham tabiiy hol. Ammo ular eski, taʼmirlanmagan, 
transformatorlar yetarlicha oʻrnatilmagan boʻlsa, bu 
endi jiddiy masala. 

Ana shunday holatlarga yoʻl qoʻymaslik uchun 
joriy yil davomida katta ishlar qilindi. Xalqimiz man­
faati, xotirjam hayoti, iqtisodiyotning barqaror faoli­
yatini taʼminlash maqsadida ayni yoʻnalishlarda 
aniq va manzilli choralar koʻrildi. Birgina energetika 
tizimida 675 megavattli elektr quvvati ishga tushi­
rilib, yurtimiz boʻyicha 100 ta podstansiya, 11,5 
mingta transformator va 34 ming kilometr tarmoq 
yangilangan. Bu ishlarning natijasi har bir mahalla­
ga kirib bordi. Ularning doimiy ishlashi, sovuq mav­
sumda aholida yuzaga kelgan muammolarni darhol 
bartaraf etish boʻyicha 24 soatlik maxsus shtablar 
ishlab turibdi. Yigʻilishda bu yilgi ishlar nafaqat jid­
diy monitoring qilinishi, balki natijaga qarab, soʻrov 
ham qattiq boʻlishi taʼkidlandi.

— Tahliliy ruhda oʻtgan yigʻilishda, avvalo, aho­
li, qolaversa, milliy iqtisodiyot tarmoqlarini elektr 
energiyasi bilan uzluksiz taʼminlash borasida jid­
diy talablar qoʻyilgani bejiz emas. Boisi, davlat 
tomonidan barcha zarur mablagʻ ajratilib, kerakli 
uskunalar bilan taʼminlandi, yil davomida tayyor­
garlik ishlari bajarildi, — deydi “Hududiy elektr tar­
moqlari” AJ boshqaruvi raisi Ulugʻbek Mustafoyev. 
— Oʻtgan davr ichida 26 ming xodim jalb etilib, 30 
ming kilometr past kuchlanishli tarmoq, 10 ming­
ta transformator mukammal taʼmirdan chiqarildi. 
Qoʻshimcha 2,5 mingga yaqin transformator punk­
ti yangidan oʻrnatildi. Bu ishlar hozir ham davom 
etyapti. Yil oxirigacha yana ming kilometrga yaqin 
tarmoq tortish, 320 ga yaqin transformator oʻr­
natish boʻyicha topshiriq berilgan. Bular jarayon­
ning texnik jihatlari. Amaliy tomondan ham oldin­
da katta vazifalar turibdi. Yaʼni har bir xonadonga 
kirib, mavjud muammolarni jiddiy oʻrganib, zarur 
choralar koʻrishimiz kerak. Buning uchun 24 soatlik 
ish rejimi joriy etilib, 1200 ga yaqin avariya brigada­
mizga 6 ming 300 nafardan ortiq mutaxassis jalb 
qilingan. Koll markazlarimizda kechayu kunduz 
navbatchilik yoʻlga qoʻyilgan. Qoʻshimcha 1200 ga 
yaqin transformator, 400 kilometrga yaqin kabel va 
boshqa turli elektr mahsulotlari zaxirasi yaratilgan. 

Bu nima degani?
Ushbu savolga toʻliq javob topish uchun sal avval­

roqqa nazar tashlash  lozim. Gap shundaki, 2020-yil­
da Yevropa Komissiyasi Oʻzbekiston Respublikasi­
ning Umumlashtirilgan imtiyozlar tizimi — “GSP+”dan 
foydalanuvchi maqomini olish toʻgʻrisidagi arizasi 
boʻyicha ijobiy qaror qabul qilgan edi. Shundan soʻng 
mamlakatimiz ishlab chiqaruvchilari va eksportchilari 
mahsulotini Yevropa bozoriga eksport qilishda tarif 
imtiyozlaridan foydalana boshladi. Shu bilan birga, 
Oʻzbekiston ishlab chiqaruvchilarining Yevropa Itti­
foqi mamlakatlariga eksport qilishi mumkin boʻlgan 
tovarlar soni 6 ming 200 taga koʻpaydi.

“GSP+” imtiyozlari taqdim etilishi Oʻzbekistonga 
Yevropa davlatlari va Buyuk Britaniya global ishlab 
chiqarish zanjiriga kirish imkonini berdi.

Umumlashtirilgan imtiyozlar tizimining mohiyati 
rivojlanayotgan mamlakatlarda ishlab chiqariladigan 
va ular tomonidan rivojlangan davlatlarga olib kiriladi­
gan tovarlarning ayrim turlari uchun tarif stavkalarini 
pasaytirish yoki bekor qilishdan iborat.

22-noyabr kuni qabul qilingan qarorga muvofiq 
esa, ana shu imtiyozlar davri yana toʻrt yilga choʻzil­
di. Bu bir tomondan, yurtimiz ishbilarmonlari uchun 
katta imkoniyat ekanini bildirsa, ikkinchi tarafdan, 
mahsulotlarimiz xalqaro talab va standartlarga javob 
berishini anglatadi. 

— “GSP+” doirasida Yevropa Ittifoqi va 
Oʻzbekiston oʻrtasidagi yaqin hamkorlik chinakam 
muvaffaqiyatli tarixga aylanib bormoqda, — deydi 
Yevropa Ittifoqining Oʻzbekistondagi 
elchisi Sharlotta Adrian. — Bu 
mamlakatingizdagi xususiy 
sektor rivojiga katta turt­
ki boʻlib, 448 million 
isteʼmolchiga ega 
Yevropa bozor­
lariga kirishni 
oson lasht i ra ­
di. Yevropa 
va Oʻzbekis­
ton kom­
p a n i y a l a r i 
o ʻ r t a s i d a 
m u s t a h k a m 
hamko r l i kn i 
rag ʻba t lan t i ­
radi va chega­
ralarda sezilarli 
tejashlarga olib 
keladi.

Siyosiy nuqtayi 
nazardan, “GSP+” BMT­
ning 27 takonvensiyasini  
amalga oshirish orqali inson va 
mehnat huquqlari, samarali bosh­
qaruv hamda atrof-muhitni muhofaza qilish 
sohalarida xalqaro standartlarga erishish boʻyicha 
Oʻzbekiston strategiyasiga toʻliq mos keladi.

“GSP+” muddatini uzaytirish xususiy sektor uchun 
ishlarini yanada samarali rejalashtirish imkonini be­
radi. Shuningdek, bu Yevropa Ittifoqining Oʻzbekis­
tondagi bugungi islohotlarni qoʻllab-quvvatlashining 
belgisi ham hisoblanadi.

Yevropa — juda katta bozor. Bu yerda raqobat 
ham juda kuchli. Bu bozorga toʻlaqonli kirish esa ish­
lab chiqarishni yanada koʻpaytirish demakdir. Agar 
sifatli mahsulot ishlab chiqarilar ekan, bu bozorga 
kirishga intilmaslik toʻgʻri emas.

— Yevropa Ittifoqi Oʻzbekistonga “GSP+” ben­
efitsiar mamlakati maqomini berishi va ushbu 
imtiyozlar muddatini uzaytirish boʻyicha qabul 
qilgan qarori bugungi kunda Prezidentimiz rah­
barligida olib borilayotgan keng qamrovli islohotlar, 
jumladan, davlat boshqaruvi va fuqarolik jamiya­
tining kuchli institutlariga ega demokratik davlatni 
shakllantirish boʻyicha aniq oʻzgarishlarning yaqqol 
xalqaro eʼtirofidir, — deydi Oʻzbekiston Respub­
likasi investitsiyalar, sanoat va savdo vaziri oʻrin­
bosari Badriddin Abidov. — “GSP+” doirasidagi 
imtiyozlardan ijobiy foydalanish bilan bir qatorda, 
biz kelgusida ham ushbu mexanizm monitoringi ja­
rayonida Yevropa Ittifoqi bilan hamkorlik qilish va 
tegishli xalqaro konvensiyalar talablarini amalga 
oshirishda birga ishlashga tayyormiz. 

Yevropa Ittifoqi bilan “GSP+” doirasidagi hamkor­
lik mamlakatimizda bozor iqtisodiyotini shakllantirish 
boʻyicha amalga oshirilayotgan tub islohotlarni ham­
da ushbu mintaqa davlatlari bilan savdo-iqtisodiy va 

investitsiyaviy aloqalarni yanada kengaytirishga turtki 
beradi.  

Taʼkidlash joizki, Yevropa Ittifoqi bilan savdo mu­
nosabatlarini mustahkamlash va Oʻzbekistonning 
eksport geografiyasini kengaytirish yuzasidan amal­
ga oshirilgan chora-tadbirlar natijasida 2022-yilda 
628 ta korxona tomonidan (2021-yildagidan 116 ta 
koʻp) 647 million dollar miqdorida, yaʼni 2020-yilga 
nisbatan (292 million dollar) qariyb 2 barobardan or­
tiq hajmdagi mahalliy mahsulotlar Yevropa bozorla­
riga chiqarilgan.

Jumladan, “GSP+” doirasidagi imtiyozlar asosida 
toʻqimachilik sanoatida 177,4 million dollarlik, kimyo 
sanoatida 138,3 million, qishloq xoʻjaligi va oziq-
ovqat sohasida 19,7 million, elektrotexnika sanoatida 

9 million dollarlik mahsulotlar eksport qilingan.
2022-yilda “GSP+” tufayli oʻzbekiston­

lik eksportchilar 28 million yevroga 
teng import bojini tejab qoldi. 

Bu Yevropa Ittifoqining Oʻz­
bekiston xususiy sektorini 

rivojlantirishga qoʻshgan 
katta hissasidir. 2019 

va 2022-yillar oraligʻi­
da bu koʻrsatkich oʻn 
barobardan koʻproq 
oʻsdi.

Yana bir gap. 
Yevropa Ittifoqi 
“GSP+” monitorin­
gi komissiyasining 
eʼlon qilingan hiso­
botida Oʻzbekiston 

xotin-qizlar huquqlari 
va gender tenglik, 

zoʻravonlikka qarshi ku­
rashish, iqtisodiy-ijtimoiy 

huquqlarni yaxshilash boʻyi­
cha bir qator qonun hujjatlarini 

qabul qilish orqali BMT konvensi­
yalarini amalga oshirishda muhim yu­

tuqlarga erishgani eʼtirof etilgani taʼkidlandi.
“GSP+” imtiyozlar tizimining benefitsiar maqomi 

Oʻzbekiston va Yevropa biznesi vakillari oʻrtasida 
oʻzaro manfaatli savdo-iqtisodiy munosabatlarni ken­
gaytirish imkoniyatini yaratadi. Savdo aloqalarining 
chuqurlashishi esa mamlakatimizda ishbilarmonlikni 
kengaytirish va yangi ish oʻrinlari yaratishga xizmat 
qiladi. 

“Oʻzbekiston — 2030” strategiyasida ham ushbu 
yoʻnalishdagi ishlarga katta urgʻu berilgani diqqatga 
sazovor. Jumladan, unda kichik va oʻrta biznesning 
xalqaro bozorlarga chiqishi uchun imkoniyatni yana­
da kengaytirish, mikromoliyalashtirishni rivojlantirish, 
innovatsiyalar va startaplarni qoʻllab-quvvatlash ham­
da yirik biznes vakillari bilan kooperatsiyani rivojlan­
tirishning yangi jihatlarini amaliyotda qoʻllash vazifasi 
belgilangan. 

Shu bilan birga, eksport tarkibida tayyor va yarim 
tayyor mahsulotlar hajmi 3,3 barobar koʻpaytirila­
di. Yevropa davlatlariga “GSP+” va boshqa tizimlar 
doirasida tayyor va texnologik mahsulotlar eksporti 
kengaytiriladi. Xalqaro standartlar joriy qilingan kor­
xonalar soni 10 barobar oshirilib, 5 mingtaga yetkazi­
ladi. Dunyoning 50 ta nufuzli brendi bilan maxsus iqti­
sodiy zonalar tashkil qilinadi. Bular “Yangi Oʻzbekis­
ton — raqobatbardosh mahsulotlar yurti” gʻoyasi aso­
sida bugungi kunda amalga oshirilayotgan ishlarga 
toʻla hamohang yumushlardir.

Xalqaro doiradagi har qanday baho, eʼtirof va 
hamkorlik ularga erishishda muhim vosita boʻlib xiz­
mat qilishi, shubhasiz.

Dilshod ULUG‘MURODOV,
“Yangi O‘zbekiston” muxbiri

Bu yilgi zaxiramiz har yilgidan koʻra, ancha kattaroq 
va aholiga doimiy xizmat koʻrsatishga shay holatga 
keltirilgan.

Energetika vazirligi maʼlumotlariga koʻra, joriy yil 
1-dekabrdan energetika tizimi 24 soatlik ish tartibi­
ga oʻtadi. Yaʼni yurtimiz boʻylab barcha hududlarda 
tizim soz ishlashi, aholiga vaqtida kerakli xizmatlar 
koʻrsatilishi doimiy nazoratda boʻladi. Asosiy masa­
la esa aholining elektr energiyasi isteʼmoli oshgan 
sharoitda ham uni taʼminlash imkoniyati yaratib 
berilishida. 

— Barcha hududlarda modernizatsiya ish­
lari bajarilib, sutkalik isteʼmol 280 million kilo­
vatt-soatdan oshirildi. Bu meʼyor oʻtgan yili 260 
millionga chiqqan edi, — deydi “Oʻzbekiston 
milliy elektr tarmoqlari” AJ boshqaruvi raisi Dada­
jon Isaqulov. — Demak, bugungacha qoʻshimcha 
quvvatlar yaratilgan. Chunki joriy yilgi kuz-qish 
mavsumiga har doimgidan puxta tayyorgarlik 
koʻrganmiz. Ayni paytda milliy elektr tarmoqlari 
tizimida 11 ming 860 kilometr tarmoq, 84 ta yirik 
podstansiya bor. Biz davlatlararo elektr energi­
yasi tranziti va viloyatlarga elektr energiyasi 
yetkazib beramiz. Mavjud quvvatimizni qariyb 5 
ming 575 megavattga koʻtardik. Oxirgi toʻrt yil­
da podstansiyalarimizning jami quvvati 7 ming 
megavattgacha oshirildi. Rejadagi barcha taʼmir­
lash ishlari yakunlandi, favqulodda yoki boshqa 
holatlarga tayyormiz.

Elektr energiyasi ishlab chiqarishda issiqlik elektr 
stansiyalarining oʻrni katta. Ushbu korxonalarga to 

mart oyiga qadar kafolatli elektr energiyasi ishlab 
chiqarishni taʼminlab berish talabi qoʻyilgan. “Issiq­
lik elektr stansiyalari” AJ boshqaruvi raisi Bahodir 
Joʻrayevning aytishicha, ayni paytda yurtimizdagi  
85 foiz elektr energiyasi ayni shu jamiyat tarmoq 
korxonalarida ishlab chiqariladi. Yil boshida stan­
siyalardagi 53 ta elektr qurilmani taʼmirlash belgi­
langan boʻlib, shu kungacha reja toʻliq bajarilgan. 
Natijada mavjud quvvatlarga cheklovni 300 mega­
vattgacha bartaraf qilishga erishildi. 

— Hozir 10 ming 600 megavatt ishlab chiqa­
rish quvvatimiz mavjud. Sutkalik imkoniyatimiz 
esa 240 million kilovatt-soat, — deydi B.Joʻrayev. 
— Shu vaqtgacha 342 ming tonna azot yoqilgʻisi 
zaxirasini shakllantirdik. Davlatimiz rahbari mavjud 
zaxiralardan foydalanilmayotgani, buning uchun 
stansiyalarga ilmiy soha vakillarini jalb qilib, elektr 
energiyasi ishlab chiqarishning dastlabki bosqichi­
dan to tizimga berilgunga qadar boʻlgan bosqichni 
qayta oʻrganib chiqib, mavjud kamchiliklarni bar­
taraf qilish, xarajatlarni kamaytirish yoʻllarini izlash 
boʻyicha topshiriq berdi.

Favqulodda holatlarga 
tayyormizmi?

Hozir texnologiya rivojlanib, tejamkor qurilish 
materiallari ommalashib boryapti. Koʻplab xo­
nadonlarda isitish tizimi bir vaqtning oʻzida ham 
gaz, ham elektr energiyasi, xatto suv bilan bogʻliq. 
Bunday qurilmalar ancha tejamkorligi bilan qator 
afzalliklarga ega. Ammo ulardan biri boʻlmagan 
taqdirda ham isitish tizimi ishlamaydi, xonadonni 
isitish muammoga aylanadi. 

Bularsiz ham aholining suv, elektr energiyasi va 
gazga doimiy talabi bor va bu oʻsuvchi xarakterga 
ega. Anomal sovuq davrida gaz bosimi keskin pa­
sayib ketishi ham kuzatildi. Aholi eʼtirozlari oʻrinli, 
mutasaddilar ham qaysidir jihatdan haq. Ammo 
yana oʻsha holat haqida toʻxtalishdan koʻra, bu yil 

gaz yetkazib berish qanday boʻladi, muammolar 
yuzaga kelmaydimi, degan savollarga javob topish 
oʻrinlidir.

Maʼlumotlarga koʻra, joriy yil boshidan buyon 
aholi va korxonalarni tabiiy gaz bilan barqaror 
taʼminlash maqsadida qoʻshimcha 5 milliard kub 
metr kafolatli gaz manbalari yaratilgan. Yerosti 
omborlarida yetarlicha gaz zaxirasi jamlangan. 
Shuningdek, suyultirilgan gaz, mazut, transforma­
tor, kabel va boshqa zarur vositalarning zaxirasi 
tayyorlab qoʻyilgan. 

— Oʻtgan qish mavsumida tabiat injiqliklari bizni 
qattiq sinovga qoʻygani rost, — deydi “Hududgaz­
taʼminot” AJ boshqaruvi raisi Bahodir Eshmuro­
dov. — Bundan xulosa chiqarmaslikning iloji yoʻq. 
Kamchiliklar oʻzimizniki, ammo bundan aholi jabr 
koʻrmasligi kerak. Muammolarning aksariyati no­
soz qurilmalar, eskirgan gaz quvurlari hisobiga 
kelib chiqqan. Shu bois, tayyorgarliklar, amal­
ga oshirilgan ishlar koʻlami bu gal har yilgidan 

yuqoriroq boʻldi. Xususan, hududlarda 1 ming 151 
kilometr gaz quvuri tortilib, 752 kilometr gaz qu­
vuri taʼmirlandi va kattalariga almashtirildi. 6 ming 
kilometrdan ortiq quvur tartibga keltirildi. Gaz taq­
simlash shoxobchalari ham toʻliq taʼmirlandi. Tizim 
ob-havoning har qanday injiqliklariga dosh bera 
oladigan, kechayu kunduz shay holatga keltirildi. 
Bu isteʼmolchilarimizni kuz-qish mavsumida tabiiy 
va suyultirilgan gaz bilan uzluksiz taʼminlash im­
konini beradi. Qolaversa, har bir tuman boʻlimimiz­
da 24 soat ishlaydigan navbatchilik xizmati tashkil 
etilgan. Yurtdoshlarimiz gaz taʼminoti bilan bogʻliq 
istalgan masalada ana shu markazlarga murojaat 
qilishi mumkin. Har bir murojaat joyiga chiqqan hol­
da oʻrganilib, zarur ishlar amalga oshiriladi. 

Barcha yoʻnalishdagi tizimlar belgilangan 
vazifalarga jiddiy yondashgani yaxshi. Tayyor­
garlik koʻrishda favqulodda holatlar ham inobat­
ga olingani quvonarli. Maʼlumotlarga koʻra, “Oʻz­
bekneftgaz” AJ tarkibida ham neft va gazni qazib 
chiqaruvchi 5 ta boshqarma, tabiiy gazni qayta 
ishlovchi 3 ta, neftni qayta ishlovchi 1 ta zavod 
faoliyat yurityapti. Hududlarda neft mahsulotlarini 
saqlash bazalari mavjud. Ushbu korxonalarda ta­
biiy, suyultirilgan gaz, oltingugurt, neft mahsulot­
lari ishlab chiqariladi. Jamiyatda markazlashgan 
dispetcherlik xizmati ham tashkil etilgan boʻlib, 
unda tizimdagi korxona va boshqarmalarning 
ishlab chiqarish koʻrsatkichlari soatlik, kunlik 
monitoring qilib boriladi. Xomashyo va tovarlar­
ning isteʼmolchilarga oʻz vaqtida yetkazib berili­
shi nazoratga olingan. 

Umuman, tobora yaqinlashayotgan qish qan­
day kelishidan qatʼi nazar, barcha tizimlarning doi­
miy va soz holatda ishlashi choralari koʻrilmoqda. 
Chunki bu bevosita xalqimizning farovonligi, aholi 
roziligi va iqtisodiy rivojlanish bilan chambarchas 
bogʻliq. Xulosalar esa ijobiy boʻlishiga umid qilamiz.

Iroda TOSHMATOVA,
“Yangi O‘zbekiston” muxbiri

“GSP+” IMTIYOZLAR 
UMUMIY TIZIMI
Yevropa bozoriga kirib 

borishning ishonchli yo‘li

Joriy yil 22-noyabr kuni Yevropa Ittifoqi tomonidan “GSP+”ning amaldagi 
muddatini kelgusi toʻrt yilga, yaʼni 2027-yil 31-dekabrga qadar uzaytirish boʻyicha 
qaror qabul qilindi.

XATOLAR TAKRORLANMASLIGI UCHUN 
AMALIY CHORALAR KO‘RILMOQDA

Kunlar sovib, qish yaqinlashgani sari oʻtgan yilgi anomal sovuq 
qiyinchiliklari xayolimizdan oʻtaveradi. Bundan qariyb bir yil 
oldin koʻrgan-kechirganlarimiz elektr va gaz taʼminoti tizimida 
ancha kamchiliklar bor, degan xulosa berdi. Bu muammolar yillar 
davomida toʻplanib, beeʼtibor qoldirilganining jabrini tortdik. Ayni 
izgʻirin kunlarda tabiiy gaz bosimi pasayishi va elektr energiyasidagi 
uzilishlar yurtdoshlarimiz uchun jiddiy noqulayliklarni yuzaga 
keltirdi, aholining haqli eʼtirozlariga sabab boʻldi.

Milliy kurash

Mamlakatimizda qoramollarning aberdin-angus 
(goʻsht yoʻnalishida), simmental (goʻsht va sut 
yoʻnalishida), shvis (goʻsht va sut yoʻnalishida), 
“limuzin” (goʻsht yoʻnalishida), bushuyev (sut 
yoʻnalishida — mahalliy zot) va boshqa zotlari 
parvarishlanmoqda. Oʻtgan besh yilda xorijdan 
keltirilgan naslli mollar soni, jumladan, yirik 
shoxli mollar 171 ming 957 bosh, mayda shoxli 
chorva 283 ming 994 boshga yetkazildi.

Onadan bolaga oʻtgan immun tizim olti oygacha 
saqlanadi va yuqumli kasalliklardan himoya qiladi. 
Demak, immunitet pasayishi ham kasallikka moyillikni 
oshiradi. Shu bois, ona suti bilan oziqlantirish oʻta 
muhim. Bu davrda onalarga gigiyenaga qatʼiy amal 
qilish tavsiya etiladi. Shu bilan birga, kasallikning 
ilk klinik alomati sezilgan taqdirda bemor oʻzini 
ihotalashi, doka niqoblardan foydalanishi talab 
qilinadi.

Toʻraning soʻzlarini tinglab, qalbingiz 
beixtiyor faxrga toʻladi. Hayotini kurashga 
bagʻishlagan yosh polvon ayni paytda Nu­
kus garnizonidagi harbiy qismlardan birida 
muddatli harbiy xizmatni oʻtamoqda. 

— Sherobodda, Koʻhitang togʻlari 
bagʻrida ulgʻayganman, — deydi u. — 
Tumanimiz juda koʻhna tarixga ega. Ri­
voyatlarga koʻra, Sherobod — qoʻngʻirot 
urugʻi hukmdorlaridan biri — Sher Ali 
nomi bilan bogʻliq ekan. Tumanimizdan 
koʻp ijodkorlar yetishib chiqqan. Taniqli 
musavvir Roʻzi Choriyev ham sherobod­
lik. Agar tumanimizga kelish imkoniyatin­
giz boʻlmasa, rassomning Sherobodga 
bagʻishlangan asarlarini tomosha qiling, 
qishloq hayotidan olingan lavhalardan 
zavqlanishingiz shubhasiz. 

Otam Shodi Norqoʻchqorov kurashchi 
polvonlardan. Oilada toʻrt oʻgʻilmiz, uch 
aka-uka ota izidan ketdik. Biz tomonlarda 
odamlar toʻy-hashamlarda yaxshi niyat 
bilan kurash tashkil etadi. Sovringa jonliq 
qoʻyiladi. Bolaligim qizgʻin kurashlarda oʻt­
di. Toʻylarda kurash tushib, chiniqdim. 13 
yoshga toʻlganimda, dadamning maslaha­
ti bilan Termiz olimpiya zaxiralari ixtisos­
lashtirilgan maktab-internatiga oʻqishga 
kirdim. Ana shundan keyin kurash bilan 
jiddiy shugʻullana boshladim. Bu yerda 
Hasan Safarovdan kurash sirlarini oʻrgan­
dim. Yurtimizning taniqli polvonlari Muhsin 
Ixsamiddinov, Muhammadkarim Xurra­
mov, Bekmurod Oltiboyevlarga havas 
qilaman, ular kabi kurashda taniqli polvon 
boʻlishni orzu qilganman. Maqsadim — 
xalqaro musobaqalarda gʻalaba qozonib, 
yurtimiz bayrogʻini koʻtarish. 

Harbiy libos kiyib yurishning oʻzgacha 
bir gashti bor ekan. Odam ot ustida oʻzini 
qanchalar qoʻrqmas, baquvvat his qilsa, 
harbiy formada ham xuddi shunday salo­
bat boʻlarkan. Postda turdim, navbatchilik 
oʻtadim. Jismoniy mashqlarga kirishish 
qiyin boʻlmadi. Kurash boʻyicha oʻz ustim­
da shugʻullanishga keng imkoniyat beril­
di. Bu orada “Prokuror kubogi” uchun 
sport musobaqasida qatnashib, birinchi 
oʻrinni qoʻlga kiritdim. Bu mening armi­
ya hayotidagi ilk gʻalabam boʻldi. Mam­
lakatimiz  mustaqilligining 32 yillik bayra­
miga bagʻishlab, 17-18-avgust kunlari 
Xiva shahridagi Ichanqalʼa majmuasida 

Ushbu xastalikka chalinish ulushi 
Toshkent shahri aholisida nisbatan 
koʻproq. Natijada poytaxtdagi bolalar 
klinik shifoxonalariga yuklama yilning 
boshqa davrlariga nisbatan ortgani ku­
zatilmoqda. Shu bois, ehtiyot chorasi 
sifatida Sogʻliqni saqlash vazirligi vazi­
yatni jiddiy nazoratga olgan. Shunga 
qaramay, mavsumiy yuqumli kasalliklar 
profilaktikasi va davolash jarayonini sa­
marali yoʻlga qoʻyish hamda oʻtkir res­
pirator kasalliklar tarqalishi bilan bogʻliq 
muammoni zudlik bilan bartaraf qilish 
boʻyicha qoʻshimcha chora-tadbirlar 
koʻrish talab etilyapti. Jumladan, Zan­
giota-1 yuqumli kasalliklar shifoxonasi­
da oʻtkir respirator virusli infeksiyalarga 
chalingan bolalar uchun ajratilgan oʻrin­
lar sonini 300 tadan 500 taga oshirish 
belgilandi. Shuningdek, soʻnggi kunlar­
da aholidan harorat koʻtarilishi, yoʻtal 
belgilari bilan chaqiruvlar soni ortgani 
sababli “103” xizmatiga soat 06:00 dan 
14:00 gacha poytaxt shifoxonalarida 
zaxirada boʻlgan qoʻshimcha 40 ta avto­
mashina ajratildi. Poytaxtimizdagi 12 
ta koʻp tarmoqli markaziy poliklinika va 
72 ta oilaviy poliklinikada soat 8:00 dan 
kechki 20:00 gacha boʻlgan muddatda 
chaqiruv boʻyicha tibbiy brigadalar faoli­
yati yoʻlga qoʻyilgan.

Mazkur brigadalar “103” xizmati 
xodimlari tomonidan koʻrikdan oʻtka­
zilib, uyda qoldirilgan yoki shifoxonaga 
yotqizilmasdan uyga qayta olib ketilgan 
va ambulator sharoitda davolanayotgan 
bemorlar roʻyxatini shakllantirib, koʻrsat­
ma asosida onlayn va joyiga chiqqan 
holda tibbiy yordam koʻrsatmoqda.

Xoʻsh, bu navbatdagi yangi epidemi­
yami yoki mavsumiy shamollash va 

gripp alomati? Bu haqida Sanitariya-
epidemiologik osoyishtalik va jamoat 
salomatligi qoʻmitasi Toshkent shahri 
boshqarmasi epidemiologiya boʻlimi 
mudiri Dilfuza Rasulova quyidagilarni 
maʼlum qildi:

— Oʻtkir respirator virusli infeksiyalar 
va grippning mavsumiy koʻtarilishi kuza­
tilmoqda. Ushbu virus barcha fasllarda 
uchraydi, lekin uning bir xususiyati bor: 
kuz-qish mavsumida, yaʼni sovuq kun­
larda tashqi muhitga chidamliligi yuqori 
boʻladi. Shuning uchun bu mavsumda 
kasallik koʻpayadi. Virus ultrabinaf­
sha nurga taʼsirchan boʻlgani bois, ba­
hor-yoz faslida tez oʻladi.

Hozir Toshkent shahrida koʻproq 
grippning A turi boʻyicha bemorlar roʻy­
xatga olinyapti. Bemorlarning 65-70 
foizgacha qismini bolalar, yaʼni 14 yosh­
gacha boʻlganlar tashkil qilmoqda. Ular­

oʻtkazilgan “Mudofaa vaziri kubogi” mu­
sobaqasida 3-oʻrinni oldim. 

Yurtimizning taniqli polvoni Oraz ota 
Boltaboyev xotirasiga bagʻishlab kurash 
boʻyicha oʻtkazilgan Qoraqalpogʻiston 
Respublikasi ochiq turnirida 2-oʻrin na­
sib etdi. Yaqinda Nukus shahrida boʻlib 
oʻtgan Oʻzbekiston chempionati sara­
lash bosqichida 1-oʻrin bilan navbatdagi 
bosqichga yoʻllanma oldim. Shu yilning 
dekabr oyida Toshkent shahrida muso­
baqaning yakuniy bosqichi oʻtkaziladi. 
Hozirda musobaqaga qizgʻin tayyorgarlik 
koʻryapman. Harbiy okrug qoʻmondonligi 
tomonidan oʻz ustimda ishlashim uchun 
barcha sharoit yaratib berilgan. Va aso­
siysi, qoʻmondonlikning gʻolib boʻlishimga 
bildirgan ishonchi yanada kuchli boʻlish­
ga ruhlantirdi. Musobaqalardagi yutuqla­
rimda menga murabbiylik qilayotgan ka­
pitan Sohib Olimovning katta hissasi bor. 

Yurtimizda yoshlar uchun imkoniyat­
lar eshigi ochiq. Bu imkoniyat va imti­
yozlarga erishish yoʻli harakat va bilim 
ekan. Armiyaga kelganimdan hech ham 
afsuslanmayman, kurash meni kuchli va 
baquvvat qilib tarbiyalagan boʻlsa, har­
biy xizmat oʻzimga boʻlgan ishonchning 
ortishiga, yanada masʼuliyat bilan belgi­
langan vazifalarni bajarishga, intizomli 
boʻlishga oʻrgatdi. 

Ishonchni oqlash kerakligini uqdim. 
Akam Ichki ishlar vazirligining maxsus 
qismida kontrakt asosida xizmat qiladi. 
Harbiy xizmatdan soʻng men ham shu 
yoʻnalishda xizmatimni davom ettirish 
niyatidaman. Harbiy xizmatni sportsiz 
tasavvur qilish qiyin. Milliy kurash borasi­
da harbiylarimiz uncha-muncha polvonni 
yengib qoʻyishini koʻrdim. 

Kurash olamini surxondaryolik pol­
vonlarsiz tasavvur qilib boʻlmaydi. Oddiy 
askar Toʻra Choriyev ana shu polvon­
lardan biri, Alpomishning haqiqiy avlodi. 
Armiyamiz safida uningdek irodali pol­
vonlar xizmat qilar ekan, sarhadlarimiz 
mustahkam boʻlib, yurtimizda tinchlik-
osoyishtalik hukm suradi.

Shohista ABDURAHMONOVA, 
Shimoli-g‘arbiy harbiy 

okrug matbuot xizmati bosh 
mutaxassisi

Kuz-qish mavsumida yuqumli kasalliklar, shamollash va 
grippning turli koʻrinishlari bilan bogʻliq virusli xastaliklarga 
chalinish xavfi koʻproq kuzatiladi. Shu kunlarda mamlakatimizda 
bolalar orasida oʻtkir respirator kasalliklarning davriy 
koʻtarilishi yuz berayotgani, kichik yoshli bolalarning nafas 
yoʻli yuqumli kasalliklariga chalinish koʻrsatkichi yilning 
boshqa davrlariga nisbatan anchagina ortgani haqida xabarlar 
tarqalmoqda.

Prezidentimiz shu yil 25-oktabr kuni 
Qashqadaryo viloyatiga tashrifi davomi­
da chorvachilikni rivojlantirish masalalar­
iga alohida toʻxtalar ekan, kelgusi yilda 
100 ming gektar yaylovni yashil ekin bilan 
qoplash dasturi amalga oshirilishini ayt­
di. Bunda qurgʻoqchilik, issiq va choʻlla­
nishga qarshi urugʻchilik xoʻjaliklari tashkil 
etilishi, shuningdek, quyosh energiyasida 
ishlaydigan nasoslar oʻrnatilib, yomgʻirla­
tib sugʻorish pilot loyihasi ishga tushirilishi 
taʼkidlandi. Bundan tashqari, Chorva mol­
lari genetik tadqiqoti laboratoriyasi tashkil 
qilinib, Ispaniyaning assaf zotli qoʻylaridan 
yangi milliy zotlar koʻpaytirilishi qayd etildi.

Bugunga kelib, mamlakatimizda yi­
rik shoxli mollar soni 14 millionga yaqin­

lashdi. Bu koʻrsatkich qoʻshni davlatlar­
dagiga nisbatan ancha yuqori. Masalan, 
Qirgʻizistonda — 2 million 214 ming bosh, 
Tojikistonda — 2 million 507 ming, Qozo­
gʻistonda — 10 million 500 ming bosh 
qoramol boqiladi.

Mamlakatimizda qoramollarning 
aberdin-angus (goʻsht yoʻnalishida), 
simmental (goʻsht va sut yoʻnalishida), 
shvis (goʻsht va sut yoʻnalishida), “limu­
zin” (goʻsht yoʻnalishida), bushuyev (sut 
yoʻnalishida — mahalliy zot) va boshqa 
zotlari parvarishlanmoqda. Oʻtgan besh 
yilda xorijdan keltirilgan naslli mollar soni, 
jumladan, yirik shoxli mollar 171 ming 
957 bosh, mayda shoxli chorva 283 ming 
994 boshga yetkazildi.

Mahalliy, jaydari mollar naslini yax­
shilash borasida esa sunʼiy urugʻlanti­
rish ishlari bajarilmoqda. Bugunga qadar 
aholi qaramogʻidagi 3 million boshga 
yaqin sigir va tana sunʼiy urugʻlantirilib, 
nasli yaxshilangan mollar soni 75 foizga 
yetkazildi.

Chorva naslini yaxshilash borasida­
gi amaliy ishlarni davom ettirgan holda 
chorvachilikda embrion transplantatsi­
yasini qoʻllashni davr taqozo etmoqda. 
Zotan, bu usul orqali zotdor naslli chor­
vani koʻpaytirish bugun soha oldida tur­
gan dolzarb vazifadir.

Embrion koʻchirish chorvani genetik 
jihatdan yaxshilash, birinchi navbatda, 
dominant zotdor urgʻochilar genini koʻpay­
tirishda kuchli texnologiya. U qoramolchilik, 
ayniqsa, sut sanoatida embrion koʻchirish 
dasturi yordamida elita urgʻochilardan foy­
dalanish orqali genetik taraqqiyotni ragʻbat­
lantirish uchun ishlab chiqilgan. Koʻchirib 
oʻtkazish uchun mavjud embrion yetish­
tirishning anʼanaviy usullaridan tashqari 
somatik hujayra oʻtkazish yoki transgenez 
orqali klonlashdan keyin embrion yetishti­
radigan yangi texnologiyalar ham mavjud. 
Ammo ular koʻp hollarda tijoriy maqsadda 
keng qoʻllanadi.

Embrion transplantatsiyasi orqali istal­
gan qoramol zotini va jinsini olish imkoni­
yati yaratiladi. Mamlakatda chorvachilik 

sohasida embrion transplantatsiyasini 
yoʻlga qoʻyish borasida Veterinariya va 
chorvachilikni rivojlantirish qoʻmitasi to­
monidan muayyan ishlar bajarilmoqda. 
Jumladan, Germaniyaning Bavariya 
federal yeri (viloyati)da qishloq xoʻjaligi 
vaziri Mixayela Kaniber va maʼmuriyat 
rahbari Hubert Bitlmayer bilan uchrashuv 
oʻtkazilib, qoramol naslchiligi, ularni sunʼiy 
urugʻlantirish, embrion transplantatsiyasi 
yoʻnalishida olmon texnologiyasini jalb 
etishga erishildi. Bavariya chorvachilik 
va naslchilik tashkilotlari assotsiatsiyasi 
bilan Germaniya tajribasi asosida yirik 
shoxli mollarning genomik seleksiyasi 
va embrion transplantatsiyasi boʻyicha 
qoʻshma ilmiy-ishlab chiqarish markazini 
tashkil etishga kelishildi.

Yangicha yondashuvlar

GENETIK SIFAT O‘ZGARISHI
chorvachilik rivojiga ijobiy ta’sir qiladi

Mamlakatimiz qishloq xoʻjaligi rivojida chorvachilik muhim oʻrin 
egallaydi. Ayni paytda aholini arzon goʻsht va sut mahsulotlari 
bilan taʼminlash davlat siyosati darajasiga koʻtarilgani sohadagi 
islohotlarda oʻz aksini topmoqda. Tarmoqni yanada rivojlantirishda 
uzluksiz ozuqa-yem taʼminotini yoʻlga qoʻyish, naslchilikka 
alohida eʼtibor qaratish, xorijiy tajriba asosida naslchilikni 
innovatsion usullar orqali rivojlantirish oldimizda turgan muhim 
vazifalardandir. 

Alisher SAFAROV,
Veterinariya va chorvachilikni
rivojlantirish qo‘mitasi boshqarma boshlig‘i,
biologiya fanlari bo‘yicha falsafa doktori

Asli sherobodlik Toʻra Choriyev hali yosh, kurash esa uning bolaligi, 
buguni, ertasi. Shu sababdanmi, kurash haqida joʻshib, koʻzlari 
yonib soʻzlaydi. “Bu oʻyinda kuchingiz “halol” yoki “gʻirrom” deb 
baholanadi, boshqa gap yoʻq, —  deydi u. — Kurash insonni halollik 
va poklikka oʻrgatadi”.

dan 3 yoshgacha boʻlgan bolalar oʻrta­
sida kasallanish boshqalarga nisbatan 
koʻp uchramoqda.

Ichki migratsiya oʻsishi tufayli Tosh­
kent shahrida aholi soni ham ortib bor­
moqda. Buning natijasida kasallik tarqa­
lishiga sharoit yaratiladi. Bundan tash­
qari, poytaxtda faqat Toshkent shahrida 
yashovchi bolalar emas, viloyatlar­
dan ham bemorlar kelib davolanadi. 
Shuningdek, tugʻilish koʻrsatkichi ham 
yildan-yilga oshib bormoqda. Toshkent 
shahrida avval yiliga 30-35 ming bola 
tugʻilgan boʻlsa, bugungi kunda 60-65 
minggacha chaqaloq dunyoga kelmoq­
da. Shundan kelib chiqib, poytaxtimizda 
bolalar klinik shifoxonalariga yuklama 
oshishi tabiiy.

Gripp va nafas olish yoʻllari yal­
ligʻlanishi bilan kasallangan bemorlar 
yoʻtalganda, aksirganda tashqi muhitga 
koʻplab virus ajralib chiqadi. Kasallikka 
chalingan odam ishxonasiga yoki mak­
tab, bogʻcha, jamoat joylariga borganda 
moyil organizmga kasallik yuqadi. Shu 
oʻrinda moyil organizm toifasiga kimlar 
kiradi, degan savol tugʻiladi. Bu xavf 
guruhiga turli kasalliklar bilan dispan­
ser nazoratida turadigan bemorlar, jum­
ladan, yurak va buyrak yetishmovchili­
gi, qandli diabetga chalinganlar kiradi. 
Shuningdek, yopiq muassasada ishlov­
chi yoki yashovchi fuqarolar ham ushbu 
guruhga mansub.

Bundan tashqari, tibbiyot xodimlari 
ham kasallik tarqatuvchi boʻlishi mum­
kin. Ular har kuni bemorlar bilan mulo­
qotda boʻlgani bois, kasallik tarqatuvchi 
manba boʻlib qoladi. Agar bitta bemor 
jamoaga kirib kelsa, kasallik belgilari 
kuzatiladigan oʻtkir davrda boshqalarga 
yuqishi tez kechadi.

— Hozir oʻtkir respirator virusli 
kasalliklar va grippning asosiy klinik 
belgilari qanday?

— Bemorlar tana haroratining 38 
va undan yuqori darajada koʻtarilishi, 
tomoq ogʻrigʻi, tumov, isitma, holsizlik, 
bosh ogʻrigʻi, mushaklarning qaqshab 
ogʻrishidan shikoyat qilmoqda. Baʼzi­

larda esa ushbu holatda ovqat hazm 
qilishda muammo, koʻngil aynishi, qayt 
qilish va diareya kuzatilgan. Gripp bir 
odamda oyiga 2-3-marta takrorlangan 
holatlar ham uchramoqda.

— Ushbu vaziyatda kasallikning 
oldini olish va davolash boʻyicha ota-
onalarga qanday tavsiyalar berasiz?

— Hozir bolalarning ona suti bilan 
oziqlanib ulgʻayishi kamayib ketmoqda. 
25-35 foiz ona farzandlarini qoʻshimcha 
ozuqa bilan ulgʻaytirmoqda. Yangi tugʻil­
gan chaqaloqlarda kasallikka qarshi ku­
rashish immuniteti onadan oʻtadi. Yaʼni 
ona kasallikka qarshi emlanish, kasal­
likni boshidan oʻtkazish orqali oʻzida im­
mun tizimni shakllantiradi.

Onadan bolaga oʻtgan immun tizim 
olti oygacha saqlanadi va yuqumli ka­
salliklardan himoya qiladi. Demak, im­
munitet pasayishi ham kasallikka mo­
yillikni oshiradi. Shu bois, ona suti bilan 
oziqlantirish oʻta muhim. Bu davrda ona­
larga gigiyenaga qatʼiy amal qilish tavsi­
ya etiladi. Shu bilan birga, kasallikning 
ilk klinik alomati sezilgan taqdirda be­
mor oʻzini ihotalashi, doka niqoblardan 
foydalanishi talab qilinadi.

— Xitoyda yana nomaʼlum virus pay-
do boʻlgani aytilmoqda. U ham bolalar 
orasida keng tarqalgan. Ayting-chi, 
ushbu kasallik haqida hozir nimalar 
maʼlum, uning tarqalish xavfi qanday?

— Xitoyda bolalar oʻrtasida nomaʼlum 
pnevmoniya tarqalgani haqida Jahon 
sogʻliqni saqlash tashkiloti rasmiy maʼlu­
mot taqdim etmagan. Maʼlumotlarga 
koʻra, Xitoyda COVID-19 infeksiyasiga 
chalinish holati avvalgi haftalardagiga 
nisbatan ortgan.

Yangi virus haqida aniq maʼlumot 
yoʻq. Mamlakatimizda esa koronavirusga 
chalinish holati xavotirli emas, kuniga 20-
25 nafargacha bemor roʻyxatga olinmoq­
da. Shu bois, yurtimizda hech qanday 
yangi kasallik paydo boʻlmagan, deyish­
ga asosimiz bor. Yurtdoshlarimizga esa 
kunlar sovishi tufayli yaxna ichimliklardan 
tiyilish, gripp yoki shamollashning ilk alo­
matlari kuzatilganda tibbiy niqoblardan 
foydalanish hamda shaxsiy gigiyenaga 
amal qilish tavsiya etiladi.

“Yangi O‘zbekiston” muxbiri
Rashid XO‘JAMOV yozib oldi.

Shuningdek, Ohangaron tumanida 
chorvachilikni yanada rivojlantirish, em­
brion transplantatsiyasi orqali zotdor 
naslli chorvani koʻpaytirish borasida Ar­
gentinaning “Werthein agro” kompaniyasi 
bilan oʻzaro hamkorlik ishlari bajarilmoq­
da. Prezidentimizning joriy yil 24-avgust­
dagi “Chorvachilikda identifikatsiya qilish 
tizimi va naslchilik sohasini takomillash­
tirishga oid qoʻshimcha chora-tadbirlar 
toʻgʻrisida”gi qarori sohada qilinayotgan 
ishlarning yanada qoʻllab-quvvatlanishi­
ga sabab boʻldi.

Qarorga binoan, Naslchilik ilmiy-ish­
lab chiqarish markazida “AndroVision” 
CASA dasturi asosida sifatli urugʻ tayyor­
lashni yoʻlga qoʻyish koʻzda tutilgan. 
Shuningdek, goʻsht va sut yoʻnalishida 

nasldor qoramollar embrionini “in vitro” 
usulida tayyorlash va koʻchirib oʻtkazish 
innovatsion laboratoriyasini tashkil qilish, 
nasldor va sport otlarining urugʻi ham­
da embrionini chuqur muzlatilgan holda 
tayyorlash texnologiyasini yoʻlga qoʻyish 
va shartnoma asosida konsalting xizmat­
lari koʻrsatish belgilangan. Qolaversa, 
qarorda iqtidorli yoshlar, yosh olimlarning 
sohaga oid bilim va amaliy koʻnikmalarini 
oshirish kabi vazifalar yuklatilgan.

Joriy yilda qoʻmita tasarrufidagi Chor­
vachilik va parrandachilik ilmiy-tadqiqot 
instituti hamda Janubiy Koreyaning 
“KOPIA” markazi hamkorligida Janubiy 
Koreya va AQSHdan golshtin zotli mah­
suldor, genetik potensiali yuqori sigirlar 
embrioni keltirilib, Oʻrta Chirchiq tumani­
dagi “Kim Pen Xva”, Chinoz tumanidagi 
“Dil Giyo Fayz Baraka” chorvachilikka 
ixtisoslashgan fermer xoʻjaliklarida trans­
plantatsiya qilindi. Hamkorlik loyihasi 
doirasida kelgusi yilda bu ishlar koʻlami 
kengaytiriladi va institutda embrion trans­
plantatsiyasini amalga oshirishga moʻljal­
langan maxsus laboratoriya tashkil etila­
di. Shuningdek, yuqori mahsuldor sigirlar 
embrionini “in vitro” usulida yetishtirish 
yoʻlga qoʻyiladi. Bu saʼy-harakatlar chor­
va mollari naslining yaxshilanib, mah­
suldorlik sezilarli oshishiga xizmat qiladi.

O ʻ z b e k i s t o n  R e s p u b l i k a s i  
Vaz i r la r  Mahkamas i  jamoas i 
masʼul xodim Salix Marufovich Israi­
lovga onasi 

Xalima Usmanovna 
ISRAILOVAning

vafot etganligi munosabati bilan 
chuqur taʼziya izhor etadi.

“BU O‘YIN HALOLLIKNI 
O‘RGATADI”

Bolalar orasida o‘tkir respirator 
kasalliklar tarqalishi kuzatilmoqda

YANGI EPIDEMIYAMI 
YOKI MAVSUMIY SHAMOLLASH?

Mazkur QR-kodni skaner 
qilish orqali videolavhaga oʻting.

Jamiyat 52023-yil 25-noyabr, 246-sonYANGI O‘ZBEKISTON



Yaqinda mamlakatimizda keng 
nishonlangan “Diniy bagʻrikenglik” 
haftaligi tadbirlarida ham yurtdosh­
larimiz ozarbayjon va oʻzbekning tur­
mush tarzi, sanʼati, madaniyati bir-bi­
riga juda oʻxshashligiga guvoh boʻldi. 
Ozarbayjon milliy madaniyat markazi 
rahbari Mobil Mamedovning Millatlar­
aro munosabatlar va xorijiy mamlakat­
lar bilan doʻstlik aloqalari qoʻmitasiga 
birinchilardan boʻlib bayram tabrigi 
yoʻllab, samimiy tilaklar bildirgani 
haqida aytgandik. Mobil Mamedov bi­
lan bugungi suhbatimiz ham ana shu 
bayram shukuhi bilan kechdi. 

— Bugungi kunda Oʻzbekistonda 
istiqomat qiluvchi 40 mingdan ortiq 
ozarbayjon millatiga mansub yurtdoshlarimiz barchamiz 
uchun yagona boʻlgan Oʻzbekistonning ijtimoiy, iqtisodiy, 
maʼnaviy-maʼrifiy va boshqa sohalarida faol ishtirok etib 
kelmoqda, — deb gap boshladi suhbatdoshimiz. —  
Oʻzbekiston — Ozarbayjon munosabatlarining yangi 
bosqichi ikki davlat rahbarlarining oʻzaro rasmiy tashriflari, 
ikki tomonlama siyosiy, iqtisodiy va madaniy aloqalarning 
jadal rivojlanishi orqali oʻz aksini topmoqda. Ozarbayjon 
xalqining umummilliy yetakchisi Haydar Aliyev shunday 
taʼkidlagani bejiz emas: “Ozarbayjon va oʻzbek xalqlari 
oʻrtasidagi munosabatlar qadimiy tarixga ega, xalqlarimiz 
hamma davrlarda ham doʻst boʻlib, bir-birini qoʻllab-quv­
vatlab, milliy qadriyatlar hamda madaniy aloqalarni rivoj­
lantirib kelgan”.

— Ozarbayjon milliy madaniy markazi tarixi, bugun-
gi faoliyati haqida qisqacha aytib oʻtsangiz. 

— Toshkent shahrida 1989-yilda ilk bor “Gardashlik” 
ozarbayjon milliy madaniy markazi ochilgan. Keyincha­
lik, Samarqand va Buxoroda shunday markazlar tashkil 
topgan. 2003-yilga kelib, Oʻzbekiston zaminida istiqomat 
qilayotgan ozarbayjon xalqining milliy anʼanalari, urf-odati 
va qadriyatlarini asrab-avaylash, rivojlantirish maqsadida 
Respublika Ozarbayjon milliy madaniy markazi ish boshla­

di. Bu yerda xalqimizning oʻziga xosligi, milliy qadriyatlarini 
saqlash, targʻib qilishimiz uchun barcha sharoit mavjud. 
Ozarbayjon tili, ayniqsa, raqsini oʻrganishga qiziqqanlar 
bemalol bu imkoniyatlardan foydalansa boʻladi. “Gardash­
lik” raqs ansamblimiz qator tadbirlarda eʼtiroflarga sazovor 
boʻlib kelayotgani ham emin-erkin ijod qilayotganimizdan 
dalolatdir. 

Ayni paytda markaz mamlakatimizning oltita mintaqa­
sida faoliyat yuritayotgan oʻz boʻlimlari ishini muvofiqlash­
tirish bilan birga, yuqoridagi maqsadlarga tayanib, oʻz­
bek-ozarbayjon xalqlari oʻrtasidagi doʻstlik, hamjihatlik, 
tinchlik va barqarorlikni mustahkamlashga xizmat qilyapti. 
Samarqand, Sirdaryo, Navoiy, Buxoro, Toshkent viloyat­
laridagi filiallarimizda ham milliy kiyimlar, musiqa as­
boblari, qoʻyingki, barcha sharoitlar yetarli. 

— Bu yil oʻzining ibratli hayoti va ishlari bilan xalqaro 
miqyosda katta hurmat qozongan buyuk davlat va ja-
moat arbobi Haydar Aliyevning 100 yilligi keng nishon-
landi. Jumladan, mamlakatimizda ham... 

— Albatta. Oʻzbek zaminida ham Ozarbayjon milliy 
lideri Haydar Aliyev tavalludining 100 yilligi Ozarbayjon 
madaniyat markazining 20 yillik yubiley tantanalariga 
hamohang juda keng miqyosda nishonlanganini mam­

1991-yillar chamasi... Ustoz sanʼat­
korimizning 80 yoshga kirganini eshit­
dim-u, tasavvurimda oʻsha yoshligim­
da koʻrgan Shokir ota, Yago, Hoshim­
jon Qoʻziyev va boshqa obrazlar pay­
do boʻldi. Shu bilan birga, sahnaga 
chiqiboq, butun bir zalga sigʻmasdan 
tik turgan tomoshabinlargacha oʻziga 
jalb eta bilguvchi oʻta iqtidorli aktyor 
gavdalandi. U kishi bilan muloqotga 
oshiqdim, nazarimda Nabi aka hamon 
oʻshanday tetik edi. 

Teatrga kiraverishdagi yoʻlakda u 
kishiga roʻbaroʻ keldim. Grimxonada 
xotirjam suhbatlashadigan boʻldik. 

— Hayotimda koʻrgan ajoyib 
davrlarim ipga terilgan marjon kabi 
oʻtyapti, — degan edi Nabi aka suh­
batimiz avvalida. — Shu dargohga 
1929-yili kelgandim. Shundan buyon 
eh-he, qancha suvlar oqmadi, dey­
siz, 1933-yildagi ocharchilikni ham 
koʻrdim. 1941-yilda koʻngilli boʻlib 
frontga bordim. Haqiqiy faoliyatim 
1943-yildan boshlandi desam, xato 
boʻlmas. Oʻsha paytdagi dargʻalar — 
Yetim Bobojonov, Aleksandr Ginzburg­
lar bilan hamkorlikda yaratgan qator 
rollarni eslasam, hamon yengil torta­
man. Bobo Kayfiy, Tixon, Hoshimjon, 
Yago, Xlestakov... Bu roʻyxatni ancha 
davom ettirish mumkin. Ularning har 
biri oʻzicha hayotimda, ham xayolimda 
muhrlanib qolgan. Ochigʻini aytsam, 
koʻproq oʻsha davr rejissurasi, odam­
lari, tomoshabinlari sogʻintiradi meni. 
Chunki bu davr faoliyatimning gullash, 
rivojlanish pallasi edi. Qadr-qimmat, 
samimiylik, mehr-oqibat, kattaga hur­
mat ustun turgan chogʻlar edi...

Nabi akadan hayotini algʻov-dalgʻov 
qilgan, ahil jamoani boʻlinishga maj­
bur qilgan yillar haqida soʻraganimda 
bir zum oʻyga toldi. Soʻngra teatrdagi 
koʻngilsiz voqealar ijodkorlarnigina 
emas, minglab tomoshabinlarni ham 
iztirobga solganini taʼkidladi. Ana shu 
qutlugʻ teatr sahnasidan ish boshlab, 
shu maskandan non yegan, sanʼatga 
qadamini ham shu qutlugʻ dargohda 
qoʻygan isteʼdodlar ham oxir-oqibat ja­
moani tark etishni oʻzlariga ep bildilar. 
Boʻlindilar.

Ha, inson moddiy jihatdan ezil­
sa, qiynalsa nochor kuni oʻtaveradi. 
Ammo maʼnaviy qiynalish yomon. 
Odamni bukadi. Isteʼdodlarni sindiradi. 

— Katta oʻz oʻrnida, kichik oʻz oʻrni­
da ahil yashab, ijod qilib kelayotgandik. 
Reja ham bajarilardi. Yaxshi, chaqmoq 
asarlar koʻp boʻlmasa-da qoʻyilayot­
gan edi. Koʻpgina umidli yosh aktyor­
lar voyaga yetib qolgandi ham. Ming 
afsuslar boʻlsinki, tarafkashlik, sami­
miyat oʻrnini fisqu fasod, gʻiybat egal­
ladi. Ustozlar qoldirgan buyuk odatlar 
toptaldi, oyoq osti qilindi. Bu menga 

nuniyat bilan tilga olmoqchiman. Bu vo­
qea ikki qardosh xalqning doʻstona mu­
nosabatlarini mustahkamlashda yana 
bir muhim omil boʻldi, desam mubolagʻa 
boʻlmaydi. 

Dunyoning turli hududlarida nizo va 
urushlar boʻlib oʻtayotgan bir paytda 
tinchliksevar Oʻzbekistonda doʻstlik alo­
qalarini mustahkamlashga qaratilgan 
bunday tadbirlar, ilmiy-amaliy konfe­
rensiyalar, koʻrgazmalar, festivallar, fo­
rumlar, davlat darajasidagi bayram tan­
tanalari tashkil etilayotgani quvonarli. 
Zero, bu bilan Oʻzbekistonda hukm 
surayotgan millatlararo totuvlik va diniy 
bagʻrikenglik munosabatlari yanada 
mustahkamlanyapti. 

Shuni ham alohida taʼkidlash joizki, bu yil ilk bor Oʻz­
bekiston Kasaba uyushmalari federatsiyasi va Ozarbay­
jon Kasaba uyushmalari konfederatsiyasi oʻrtasida oʻzaro 
hamkorlik toʻgʻrisidagi Memorandum imzolangani ham 
davlatlarimiz doʻstligining amaldagi yana bir koʻrinishi boʻl­
di. 

Koʻplab millatlar qatori ozarbayjon millati vakillari ham 
davlatimiz tomonidan millatlararo totuvlik va doʻstlik alo­
qalariga qoʻshgan hissasi, fidokorona xizmatlari uchun 
davlat mukofotlari bilan taqdirlanib kelmoqda. Bu esa 
hukumatimiz tomonidan turli millatlarga boʻlgan katta 
eʼtiborning yorqin ifodasidir. Buning uchun Prezidentimiz 
Shavkat Mirziyoyevga oʻzimizning cheksiz minnatdor­
ligimizni izhor etamiz. 

— Mamlakatlarimiz oʻrtasidagi madaniy hamkorlik 
keyingi yillarda, ayniqsa, jadallashdi, toʻgʻrimi?

— Darhaqiqat, keyingi paytlarda bu boradagi muno­
sabatlarimiz tobora mustahkamlanayotganini sanʼatkor­
larimiz, yozuvchilarimiz, teatrlarimiz vakillari oʻrtasidagi 
jipslikda koʻrishimiz mumkin. 

Avvalo, Shavkat Mirziyoyev tomonidan 2019-yilning 
15-oktabr kuni Boku shahrida boʻlib oʻtgan Turkiy davlatlar 
tashkilotining yigʻilishi chogʻida ilgari surilgan ezgu taklifga 
toʻxtalishim kerak. “Turkiy adabiyot durdonalari”ni yara­
tish orqali turkiy xalqlarni yanada yaqinlashtirishni koʻzda 
tutgan bu tashabbus birinchi boʻlib Oʻzbekistonda amalga 
oshdi. 

Quvonarlisi, ulkan nashrga Ozarbayjon adabiyoti 
uchun 16 jild ajratilib, Nizomiy Ganjaviy, Nasimiy, Mahsati 
Ganjaviy, Afzaladdin Xoqoniy, Muhammad Fuzuliy, Mulla 
Panoh Voqif, Heyronxonim, Natavon, Seyid Azim Shirvan 
hamda Husayn Jovid va boshqa koʻplab ozar mum­
toz adiblarining asarlari kiritildi. Toʻplamda markazimiz 
koʻmagida amalga oshirilgan tarjimalardan keng foydala­
nilganidan boshimiz koʻkka yetdi.

Shuningdek, Yozuvchilar uyushmasi, Madaniyat 
vazirligi, “Oʻzbekkino” agentligi bilan hamkorlik yuqori 
pogʻonaga chiqdi. Muqimiy nomidagi Oʻzbekiston davlat 
musiqali teatri Majid Shamxalov asari asosida “Qaynona” 
spektaklini sahnalashtirdi. Ushbu spektaklni ozarbayjonlar 
ham yuqori baholadi. 

Shuni ham quvonch bilan aytamanki, davlatimiz rahba­
rining Ozarbayjon Prezidenti Ilhom Aliyev taklifiga binoan 
BMTning Markaziy Osiyo iqtisodiyotlari uchun maxsus 
dasturi (SPEKA) sammitida ishtirokidan ikki mamlakat oʻr­
tasida oʻzaro qardoshlik, doʻstlik va hamkorlikning yangi 
istiqbollari yanada rivojlanishi kutilmoqda. 

Tadbir kun tartibidan dastur doirasidagi koʻp tomonla­
ma hamkorlikni yanada kengaytirish, mintaqaviy loyihalar­
ni qoʻllab-quvvatlash uchun maqsadli fond tashkil etish, 
transport yoʻlaklarini raqamlashtirish uchun “Yoʻl xarita­
si”ni qabul qilish, ishbilarmonlik tashabbuslarini ilgari su­
rish kabi masalalar oʻrin olgani, albatta, hamkorlik, doʻstlik 
aloqalarining yangi imkoniyatlariga keng yoʻl ochadi.

Jamoatchilik asosida faoliyat koʻrsatayotgan 
Ozarbayjon milliy madaniy markazi ikki qardosh  — oʻz­
bek va ozarbayjon xalqlari oʻrtasidagi abadiy doʻstlik va 
yaqin hamkorlikning “oltin koʻprigi” boʻlib qolaveradi.

“Yangi O‘zbekiston” muxbiri 
Munojat MO‘MINOVA suhbatlashdi.

Xalqaro aloqalar

IKKI XALQNING 
“OLTIN KO‘PRIGI”

Oʻzbek va ozarbayjon xalqlari oʻrtasidagi yaqinlik oʻzining ming yillik mustahkam 
tarixiy ildizlariga ega. Chunonchi, munosabatlarimiz umumiy oʻtmishga, yagona dinga, 
milliy, madaniy va maʼnaviy qadriyatlarning oʻzaro oʻxshashligiga asoslanadi. Bu esa 
ikki tomonlama hamkorlikni yanada mustahkamlashda muhim omil boʻlib xizmat qiladi.

Muqaddas 
ABDUSAMATOVA,
O‘zbekistonda xizmat 
ko‘rsatgan madaniyat 
xodimi

Sanʼat shunday sinov maydoni, u hech 
kimga eshik yopmaydi, lekin hech 
kimning boshini shunchaki silab koʻkka 
koʻtarmaydi. Sahnada, ekranda mehnat,  
isteʼdod va fidoyilik bilangina kutilgan 
natijaga erishish mumkin. Agar sanʼatkor 

BUGUNNING OLIM XO‘JAYEVI, 
ERTAMIZNING 

NABI RAHIMOVLARI BORMI?

oʻz obrazini tomoshabinga kattamehr va samimiyat bilan  
taqdim etsa, tomoshabin ham oʻsha ijodkorni shu darajada  
yuksak hurmat va hayrat bilan qabul qiladi. Nabi Rahimov ana shunday  
ulugʻ va eʼzozga munosib ijod yoʻlini bosib oʻtgan ulkan isteʼdod sohibi edi.

yomon taʼsir qildi. Aslimizga qaytish­
ga qoʻlimdan kelgancha urinmayin, 
befoyda boʻldi, — degan edi ustoz 
sanʼatkorimiz nadomat bilan. 

Xoʻsh, bunday vaziyat yuzaga ke­
lishining sababi nima edi? Nabi aka har 
gal ana shu sabablar haqida oʻylaga­
nida bir xil toʻxtamga keladi: Bularning 
bari asosan, sanʼat sohasidagi ayrim 
rahbarlarning oʻz ishini bilmasligidan, 
sanʼatni tushunmasligidan kelib chiq­
di. Oʻsha davrda nafaqat u faoliyat 
olib borgan teatr, balki respublikamiz 
milliy sanʼatining ancha orqaga ketgani 
maʼlum boʻldi. Bular maʼlum gaplar boʻl­
sa-da, uni eslamaslikning iloji yoʻq. Toki 
keyingi ishlarga saboq boʻlsin. 

— Hozir oʻsha kamchiliklarni bar­
taraf etish uchun urinishyapti, tad­
birlar belgilanyapti. Ajab emas, teatr 
sanʼati ham oʻz yoʻliga tushib ketsa. 
Ammo buning uchun zoʻr, kuchli asar­
lar zarur. Hozirgacha rejani bajaramiz 
deb saviyasi past asarlarni koʻproq 
sahnalashtirdik. Majburlikdan, — deya 
qayd etgan edi suhbatdoshim. 

Aslida, teatr sanʼati — jonli sanʼat. 
Sahnadagi aktyor zaldagi tomoshabin 
bilan bevosita muloqotda boʻladi. Uni 
aktyor majburan jalb etib, kuldirishi qi­
yin. Yaratilgan obraz tabiiy, taʼsirchan 
boʻlsagina tomoshabinni oʻziga er­
gashtiradi, ruhlantiradi, kuldiradi. Iz­
tirobga sola oladi. Shuningdek, bu ja­
rayonda rejissyorning oʻrni juda katta. 
Bu haqda soʻraganimizda Nabi aka 
shunday javob bergan edi: 

— Soʻzsiz. Har doim yaxshi rejis­
sura, iqtidorli artist, oʻziga xos obraz 

boʻlishi kerak. Shu narsalar yetish­
magani sabab bugungi kunda teatr­
dan tomoshabinlar yiroqlashdi. Qol­
ganlari ham repertuarimizdagi asar­
lardan ayrimlarinigina tanlab oladi. 
Zalda tomoshabinlarning kamligi esa 
sahnadagi aktyorga, uning ijrosiga oʻz-
oʻzidan salbiy taʼsir koʻrsatadi. Yana 
shuni aytish kerakki, iqtidorli talantlarni 
yuzaga chiqarish uchun ham yaxshi 
asarlar zarur. Hozir hamma narsada 
boʻlganidek, bizda yaxshi asarlar tan­
qisligi mavjud...

Darhaqiqat, Nabi aka oʻshanda 
taʼkidlaganidek, ziyoli kishilar, ayniqsa, 
ijodkorlarning, aktyorlarning maʼnavi­
yati oʻzgalarga nisbatan ustunroq 
boʻlishi kerak. Shundagina boshqa­
lar undan oʻrganishi, unga ergashishi 
mumkin. Keyingi yillarda bu narsaga 
ham darz ketdi chogʻi.

— Nimasini aytasiz, — degan edi 
ustoz sanʼatkorimiz tashvish bilan. — 
Sanʼatda doim fidoyilik, kamtarlik talab 
qilinadi. U boʻlmadimi, demak, mux­
lislar kamayishi turgan gap. Odatda, 
shaxsiy hayotda avvalo, ijodni, sanʼat­
ni oʻylagan aktyorning kelajagi porloq. 
Birinchi galda oʻzini, keyin sanʼat­
ni oʻylaganlar yutqazadi. Bundaylar 
faoliyatini sanʼat ravnaqiga emas, 
shaxsiy hayot tarzi uchun tanlagani 

sezilib qoladi. Aksariyat yoshlarimiz 
tarafkashlik paytida oʻzlarining haqiqiy 
“yuzlari”ni koʻrsatishdi. “Uning unvoni 
bor, meniki nimaga yoʻq!” qabilidagi 
mish-mishlar tarafkashlik omillaridan 
boʻldi... 

— Meni maʼzur tuting-u, bugun-
ning Olim Xoʻjayevi boʻlmaganidek, 
nazarimda, ertaning Nabi Rahimovi 
ham yoʻqqa oʻxshaydi. Siz nima 
deysiz?

Bu savolimizni eshitib suhbat­
doshim shunday degan edi: 

— Savolingiz men uchun ham faxr­
li, ham tashvishli... 30-yillar isteʼdod­
lar yili boʻldi, desammikan, harqalay 
Buxorodan Olim Xoʻjayev, Qoʻqondan 
men, Toshkentdan Shukur Burhon, 
Karim Zokirov — hammamiz bir payt­
da teatrga keldik. Hozirgi yoshlarga 
oliy bilim dargohlarida sanʼatdan sa­
boq beradi. Biz esa oʻqimasdan, us­
tozlarning maslahati boʻyicha teatrga 
kirganmiz. Bu ham sanʼat fidoyilikni 
talab etishini isbotlovchi misoldir. Ne-
ne qiyinchiliklar boshimizdan oʻtmadi. 
Urush yillari Yetim akadek allomalar 
togʻoracha koʻtarib, atala uchun soat­
lab navbatda turishgan. Biz ham. Lekin 
kasbimizga mehrimiz susaymagan. 
Intizom buzilmagan. Hozir-chi? Radio 
bor, kino, televideniye. Koʻpchilik ta­
lantlar bir paytda hammasiga oʻzlarini 
uradi. Repetitsiyalarga kechikib keladi. 
Baʼzida oʻzlari qatnashmagan spektakl 
qoʻyilsa, ishga ham kelmay qoʻyave­
rishadi. Bilmaganini soʻrab oʻrgangan 
olim qabilidagilar hozir kam. Biz nima 
boʻlsa ham biron narsani oʻrganib 

olay deb, ustozlar atrofida girdikapal­
ak boʻlardik. Rejissyorning ketidan 
ergashardik. Endi oʻylasam, oʻshalar 
bizning avlodga oliy ilmgoh vazifasini 
oʻtagan koʻrinadi. Gohida oʻzim ham 
oʻylab qolaman. Nima uchun yosh­
lar (albatta, hammasi emas) bizdan 
maslahat olishdan iymanishadi. Kibr­
lari kuchli... 

Suhbatdoshimiz oʻshanda keyin­
gi paytlarda koʻproq qishloq ahli bilan 
hamsuhbat boʻlishni yoqtirishini, chunki 
bu insonlarda kulgi va hazillarga ehtiyoj 
hamisha ustunligini aytib oʻtgan edi. 

— Balki uzoq umr koʻrishin-
gizning sababi ham doimo kulgi va 
hazilga oshno ekanligingizdir... 

— Yoʻldosh Oxunboboyevning bir 
gapini yodga olmoqchiman. “Koʻrgan 
kuningni unutma, kiygan chorigʻingni 
churitma”. Yaxshi gap. Hozirgi davrda 
har bir odam bilishi kerak boʻlgan fikr. 
Sanʼatkor xalq ichida qancha koʻp yur­
sa, faoliyati shu qadar yorqinlashadi. 
Kechagina Andijonning Buloqboshisi­
dan keldim. Yosh rejissyor, unga oʻzim 
saboq berganman, Samad Ergashev 
“Oʻgʻri ham odam” degan kinosini su­
ratga oldi. Oʻsha yerda Joʻra polvon 
nomli jamoa xoʻjaligi aʼzolari bilan 
uchrashuv oʻtkazdik. Uning rahbarlari­
ga qoyil qoldim. Koʻp yordam berishdi. 

Chinakam kulgi ixlosmandlari. Oʻzim 
ham xalqimga xizmat qilishni amri vo­
jib deb bilaman...

 Nabi akaning nurli yuzlariga nazar 
solgan odam bir haqiqatni anglar edi: 
inson hamisha shukronalik tuygʻusi bi­
lan yashashi kerak. Hozir hayotdan arz 
qiluvchilar koʻpaygan. Ustoz sanʼat­
korimiz yoshi saksonga yetgunga 
qadar biron marta noliganini shogird- 
lari eshitmagan ekan. Toʻgʻri-da, arz-
dod etganingiz bilan biringiz ikki boʻl­
maydi-ku?! Baʼzida doʻstlari, muxlislari 
hazil qilishsa, suhbatdoshimizning 
sheʼriy javobi ham tayyor boʻlardi:

Men elimning shirinsuxan 
labiman,

Koʻksi uzra urib turgan
 qalbiman,

Sevgi uchun, goʻzallik-chun,
 ey, doʻstlar,

Qarisam ham quyilmagan
 Nabiman.

Ijodiy uchrashuvlarda Nabi akadan 
muxlislari koʻproq “Qutlugʻ qon”dagi 
Shokir ota roli haqida gapirib berish­
larini soʻrar ekan. Negadir men ham 
sanʼatkorning ushbu obrazini oʻzgacha 
qadrlayman. 

— Aktyor uchun yaratgan obrazla­
rining yaxshi-yomoni boʻlmaydi, — de­
gan edi Nabi aka. — Lekin gapingiz­
da jon bor. Oʻsha asarda ikkita rolni 
ijro etganman — kinoda Shoqosim, 
spektaklda Shokir ota. Oʻzim asli hu­
narmand boʻlganim uchunmi, mehrim 
boshqacha. Birinchi bor koʻrganda 
hatto rahmatli Tamaraxonim ham tani­
magan edi. Uni har safar ijro etganim­
da yoshligim, mahallam yodimga ke­
ladi. Ikki akam boʻlgan. Kattasini usta 
Tojivoy deyishardi. Bilmagan ishi yoʻq 
edi. Birgalashib kavushga poʻlatdan 
jagʻ qoʻyardik. Kerosinka deydigan 
idishgacha yasaganmiz. Qoʻqondagi 
mashhur havaskorlar toʻgaragiga qat­
nashganman. Tamaraxon, Gavharxon, 
Soyib Xoʻjayevlar qatori Qori Yoqubov 
menga ham sanʼat sirlarni oʻrgatgan. 
Oʻshalarga ergashib, qarqunoqdan 
bulbul boʻlib chiqqanman oxiri. Um­
rimning uzayishiga yana bir sabab bor. 
Birinchisi sanʼatim boʻlsa, ikkinchisi 
hamma narsaga kuyib-pishavermay­
man. Kim uzoq umr koʻrishni  xohlasa, 
ularga maslahatim ham shu.

Har bir insonning istiqbol pillapo­
yalariga chiqishida uning umr yoʻldoshi 
muhim oʻrin tutadi. Baʼzilar sanʼatkor­
ning hayotini hech qanday tashvish­
siz, faqat xursandchilikdan iborat de­
yishadi. Aslida unday emas.

— Rafiqam Lyubaxon bilan hamisha 
bir-birimizni asrab-avaylab yashadik, 
— degan edi Nabi aka. — Oʻgʻlim Er­
kin — suvchi. Uch nabiram bor. Lekin 
ular ham sanʼatkor emas, koʻproq arab 
tiliga mehr qoʻygan... Vorislarim saboq 
olgan toliblar, qolaversa, sahnadagi 
koʻpchilik yoshlardan iborat. Bulardan 
birontasini toʻla maʼnodagi shogirdim 
deya olmasam-da, ammo soʻrash­
ganida maslahatlarimizni ayama­
ganmiz. Toʻla maʼnodagi shogirdlarni 
tayyorlamaganimizga endi achina­
miz. Bunga sabablar yuqorida aytildi. 
Hozir mendan... yosharib qolsangiz 
hayotingizni nimadan boshlar edingiz 
deb soʻrashsa, sanʼatdan, avvalgidek, 
xuddi sanʼatdan deb javob berardim. 
Chunki sanʼatdagi “millioner”lardan 
biriman. Millionlarim esa aziz xalqim, 
tomoshabinlarim, muxlislarim...

Darhaqiqat, Nabi Rahimov yarat­
gan milliy xarakterlar talqini oʻzbek 
teatr va kino sanʼatining noyob va 
betakror obrazlari sifatida qadrlidir. 
Ustoz sanʼatkor bunyod etgan maktab 
saboqlari esa uning izdoshlari va sho­
girdlarining ijodiy faoliyatida davom 
etayotgani buning yaqqol dalilidir.

